
BIR BO‘LSAK — YAGONA XALQMIZ, BIRLASHSAK — VATANMIZ!

MARKAZIY OSIYO RAVNAQI YO‘LIDA

O‘ZBEKISTON PREZIDENTI DAVLAT TASHRIFI 

BILAN QOZOG‘ISTONDA BO‘LADI

Biz va dunyo

Oʻzbekiston – Qozogʻiston:

Oʻzbekiston Prezidenti Shavkat Mirziyoyev 7-9-avgust kunlari 
davlat tashrifi bilan Qozogʻistonda boʻladi. Mamlakatimiz yetakchisi tashrif 
davomida Markaziy Osiyo davlatlari rahbarlarining Ostona shahrida boʻlib 
oʻtadigan oltinchi Maslahat uchrashuvida va “Markaziy Osiyo + Yaponiya” 

formatidagi sammitda ishtirok etadi.
Davomi 3-betdaDavomi 2-betda

ISHBILARMON DOIRA VAKILLARINING 
MAVJUD BIZNES MUHITIGA MUNOSABATI

O‘ZBEKISTONDA 

TADBIRKORLIK RIVOJI

Prezidentimizning 
tadbirkorlar bilan 
anʼanaviy ochiq 
muloqotiga sanoqli kunlar 
qolyapti. Ayni kunlarda 
Qoraqalpogʻistonda 
boʻlib oʻtishi kutilayotgan 
navbatdagi uchrashuv 
oldidan soha masʼullari 
tadbirkorlar bilan ularni 
qiynayotgan muammoli 
masalalar, taklif va 
tashabbuslarni oʻrganish 
hamda yechim topish 
maqsadida faol muloqotga 
kirishgan.

Tashrif dasturiga muvofiq, ikki mamlakat 
rahbarlarining muzokaralari va Prezidentlar 
raisligida Oliy davlatlararo kengashning birinchi 
yigʻilishi oʻtkazilishi rejalashtirilgan. Oʻzbekiston 
bilan Qozogʻiston oʻrtasidagi strategik sheriklik va 
ittifoqchilik munosabatlarini yanada chuqurlashtirish 
masalalari, xalqaro va mintaqaviy kun tartibining 
dolzarb jihatlari koʻrib chiqiladi.

Asosiy eʼtibor savdo, sanoat kooperatsiyasi, 
transport va logistika, energetika, qishloq va suv 
xoʻjaligi hamda boshqa ustuvor yoʻnalishlardagi amaliy 
hamkorlikni kengaytirish masalalariga qaratiladi.

Ikki tomonlama munosabatlarni mustahkamlashga 
qaratilgan hujjatlar toʻplamini qabul qilish kutilmoqda.

Taʼkidlash joizki, davlat tashrifi doirasida Qozogʻiston 
poytaxtida ishbilarmonlik va madaniyat tadbirlari 
oʻtkazilmoqda. Buyuk oʻzbek shoiri va mutafakkiri 
Alisher Navoiy haykalining ochilishi koʻzda tutilgan.

Oʻzbekiston Prezidenti 9-avgust kuni Ostona 
shahrida boʻlib oʻtadigan Markaziy Osiyo davlatlari 
rahbarlarining navbatdagi Maslahat uchrashuvi va 
“Markaziy Osiyo + Yaponiya” muloqotining birinchi 
sammitida ham ishtirok etadi.

OʻzA

Oʻzbekiston Respublikasi Prezidenti Shavkat Mirziyoyev 
Qozogʻiston Respublikasi Prezidenti Qosim-Jomart Toqayevning 

taklifiga binoan 7-9-avgust kunlari davlat tashrifi bilan ushbu 
mamlakatda boʻladi.

Oʻtgan yili 10-oktabrda “Oʻzbekiston temir yoʻllari” 
aksiyadorlik jamiyatini transformatsiya qilishga oid 
Prezident qarori qabul qilingan edi. Bu jarayonga 
koʻmaklashish maqsadida xalqaro konsalting kompaniyasi 
ham jalb etildi.

Jamiyat tarkibida infratuzilma, vagon xizmati, 
yoʻlovchilarni tashish kabilar bilan shugʻullanuvchi 

6 ta mustaqil korxona ish boshladi. Samarasiz va bir-
birini takrorlovchi vazifalar birlashtirilib, ortiqchalari 
qisqartirildi.

Poyezdlar tarkibiga 1 ming 40 ta yangi yuk va 45 ta 
yoʻlovchi vagoni qoʻshildi. Ichki yoʻnalishda yuk tashish 
muddati 2 karra qisqardi. “Keles” stansiyasida qoʻshimcha 
2 ta elektrlashgan yoʻlni qurish orqali Toshkent atrofida 
poyezdlarni oʻtkazish imkoniyati 30 foizga oshdi.

Ilgari yillar davomida zararga ishlab kelgan 
“Oʻzbekiston temir yoʻllari” bu islohotlar natijasida foyda 
koʻrishga oʻtdi.

Taqdimotda galdagi vazifalar, hal qilinishi lozim 
boʻlgan dolzarb masalalar ham koʻrib chiqildi.

Keyingi vaqtlarda yoʻlovchi vagonlarining ahvoli, 
sovitish tizimidagi muammolar boʻyicha koʻp eʼtirozlar 
boʻlmoqda. 143 ta vagon taʼmirtalab. 59 ta lokomotiv 
xizmat muddatini oʻtab boʻlgan.

Shuning uchun yangi yoʻlovchi vagonlar ishlab 
chiqarishga Sanoatni rivojlantirish jamgʻarmasidan 50 
million dollar ajratilmoqda. 38 ta lokomotiv olib kelish va 
12 ta elektrovozni modernizatsiya qilish boʻyicha xitoylik 
hamkorlar bilan 181 million dollarlik kelishuvga erishilgan.

Mutasaddilar ushbu mablagʻlar hisobidan poyezdlar 
parkini yangilash rejalari boʻyicha axborot berdi.

Shavkat Mirziyoyev oʻtgan yili qoraqalpogʻistonlik 
saylovchilar bilan uchrashuvda Toshkentdan  Nukusga 
tezyurar poyezd qatnovi yoʻlga qoʻyilishini aytgan edi.

Buning uchun Janubiy Koreyaning Hyundai Rotem 
kompaniyasidan 6 ta zamonaviy elektropoyezd olib 
kelinishi belgilangan. Hozirgi kunda uzunligi 465 
kilometr boʻlgan “Buxoro — Urganch — Xiva” 
temir yoʻli elektrlashtirilmoqda va buni yil oxirigacha 
yakunlash moʻljallangan. Kelgusi yillarda 196 kilometrlik 
“Miskin — Nukus” tarmogʻi elektrlashtiriladi. Natijada 
yoʻlovchilarning manzilga yetib borish vaqti 16 soatdan 7 
soatgacha qisqaradi.

Taqdimotda, shuningdek, aksiyadorlik jamiyatiga 
qarashli nosohaviy aktivlarni xususiylashtirish, sohada 
xizmatlar sifati va eksportini oshirish masalalari boʻyicha 
koʻrsatmalar berildi.

OʻzA

TEMIR YO‘L SOHASIDAGI NATIJALAR VA 
REJALAR KO‘RIB CHIQILDI

PREZIDENT 10 MILLIONDAN ZIYOD 
AHOLI HAYOTIGA DAXLDOR QONUNNI IMZOLADI

Prezident Shavkat Mirziyoyev 6-avgust kuni 
temir yoʻl sohasida olib borilayotgan ishlar va kelgusi rejalarga oid 

taqdimot bilan tanishdi.

Bu koʻpchilik aholi kutayotgan, 
millionlab oilalar hayotiga daxldor 
masala edi. Dastlabki oʻrganishlarga 
koʻra, hozirda huquqiy hujjatlari yoʻq 
yoki toʻliq boʻlmagan 3 million 600 
mingdan ortiq yer uchastkalari mavjud.

Shu bois, davlatimiz rahbari 
2023-yil 21-noyabrda yer hisobi va 
kadastr xizmatlari boʻyicha oʻtgan 
videoselektor yigʻilishida bu masalani 
qonuniy hal etish zarurligini aytgan edi. 
Shunga muvofiq, soha mutaxassislari 
va deputatlar ishtirokida qonun 
loyihasi ishlab chiqildi. Bunda Italiya, 
Bolgariya, Xorvatiya, Chexiya va 
boshqa davlatlarning ijobiy tajribasi 
inobatga olindi. Oliy Majlis palatalari 
muhokamalarida pishitildi.

Qonun 6 ta bob va 35 ta moddadan 
iborat boʻlib, unda quyidagi yer va 
mulklarga nisbatan huquqlar eʼtirof 
etilmoqda:

1) 2018-yil 1-may kuniga qadar 
fuqarolar yakka tartibdagi uy-joy qurgan 
holda oʻzboshimchalik bilan egallagan 
yer uchastkasi hamda unda qurilgan 
bino va inshootlarga;

2) 2018-yil 1-may kuniga qadar 
fuqarolar va tashkilotlar tomonidan 
hujjatda koʻrsatilgan maydondan ortiqcha 
egallangan yer uchastkasi hamda unda 
qurilgan bino va inshootlarga;

3) “bir martalik aksiya” doirasida 
huquqlarni eʼtirof etish oxiriga 
yetmagan yer uchastkasi hamda unda 
qurilgan bino va inshootlarga;

4) 2021-yil 8-iyunga qadar 
tuman (shahar) hokimi qarori bilan 
ajratilgan, lekin viloyat hokimi yoki 
xalq deputatlari Kengashi tomonidan 
tasdiqlanmagan yer uchastkalariga;

5) bogʻdorchilik va uzumchilik 
shirkatlari hududidagi turar joylar 
hamda ular egallagan yer uchastkasiga;

6) kichik sanoat zonalariga 2020-
yil 9-martgacha joylashtirilgan 
tadbirkorlarning yer uchastkasiga;

7)  davlat  order i  bi lan 
xususiylashtirilgan binolar va uylar 
egallagan yer uchastkasiga;

8) hokim qarori bilan mulk huquqi 
eʼtirof etilgan binolar va uylar egallagan 
yer uchastkasiga.

Qonunda huquqlarni eʼtirof 
etishning asosiy shartlari ham aniq 
belgilangan. Masalan, yer boshqa 
shaxsga ajratilmagan yoki auksionga 
chiqarilmagan boʻlishi, yer boʻyicha 
nizo boʻlmasligi, bosh reja talablariga 
zid emasligi va boshqa omillar hisobga 
olinadi.

Huquqlarni eʼtirof etish hududlar 
boʻyicha bosqichma-bosqich amalga 
oshiriladi. Oʻzboshimchalik bilan 
egallab olingan yer uchastkalariga 
hamda ularda qurilgan binolar va 
inshootlarga taalluqli maʼlumotlarni 
va hujjatlarni kelishish Kadastr 
agentligining avtomatlashtirilgan 
axborot tizimi orqali amalga oshiriladi. 
Bu tizimga 15 ta vakolatli tashkilot ham 
tegishli maʼlumotlarini kiritadi.

Toʻplangan hujjatlarning toʻliqligi va 
qonuniyligi viloyat adliya boshqarmasi 
tomonidan tekshirib chiqiladi. Ularning 
natijalari mahalla burchaklari, Kadastr 
agentligining sayti orqali jamoatchilikka 
eʼlon qilinadi. Ijobiy xulosa qabul 
qilingan fuqarolarga SMS-xabarnoma 
yuboriladi. U asosida bir martalik 
toʻlovni amalga oshirganlarga har 
chorakda Xalq deputatlari viloyat 
kengashi qarori bilan huquqlar eʼtirof 
etiladi.

Prokuratura, ichki ishlar, 
agroinspeksiya, ekologiya, kadastr 
organlari qonunni amalga oshirishda 
davlat nazoratini oʻrnatadi.  Shuningdek, 

qonunda jamoatchilik nazoratiga 
alohida eʼtibor qaratilgan. Yaʼni xalq 
deputatlari tuman kengashlari qarori 
bilan har bir mahallada jamoatchilik 
guruhlari tashkil etiladi. Bu guruhlarga 
mahalla joylashgan okrugdan saylangan 
tuman kengashi deputati, mahalla raisi 
va faol fuqarolar kiritiladi.

Turar joylar, xususiylashtirilgan 
yoki mulk huquqi eʼtirof etilgan 
bino va inshootlar ostidagi yer 
uchastkalariga huquqlarni eʼtirof 
etish uchun bir martalik toʻlov 
olinadi. Bu toʻlov Toshkent shahrida 
bazaviy hisoblash miqdorining 5 
baravari, Nukus shahri va viloyat 
markazlarida 3 baravari, shaharlarda 
2 baravari va boshqa aholi punktlarida 
bir baravarini tashkil etadi. Ijtimoiy 
himoya yagona reyestriga kiritilgan 
va nogironligi boʻlgan shaxslarga 
chegirma beriladi.

Bir martalik toʻlovdan kadastr va 
adliya idoralari, “Oʻzbekkosmos” 
agentligining xarajatlari qoplanadi. 
Qolgan mablagʻlar tashabbusli byudjet 
tadbirlariga yoʻnaltiriladi, yaʼni oʻsha 
mahallalarning oʻziga sarflanadi.

Qonun 3 oydan keyin kuchga 
kiradi, unga qadar joylarda targʻibot, 
tushuntirish va tayyorgarlik ishlari 
amalga oshiriladi. Qonun 2028-yil 
1-yanvarga qadar amal qiladi.

Shu oʻrinda aytish kerakki, 
Qoraqalpogʻiston Respublikasida bu 
boradagi ishlar allaqachon boshlangan. 
Oʻzbekiston Prezidentining 2023-
yil 28-iyuldagi farmoni bilan faqat 
ushbu hududdagi hujjatsiz uy-joylar 
va ular joylashgan yer uchastkalariga 
boʻlgan huquqlarni Qoraqalpogʻiston 
Respublikasi Joʻqorgʻi Kengesi qarori 
bilan eʼtirof etishga ruxsat berilgan 
edi.

Shundan soʻng barcha tuman va 
shaharlarda ishchi guruhlar tuzilib, 
Qoraqalpogʻiston Respublikasida huquq 
belgilovchi hujjatlarsiz qurilgan 43 
ming 432 ta uy-joy birma-bir oʻrganib 
chiqildi. Uylarning joylashgan oʻrni, 
holati va qurilgan vaqti yer hisobi 
hamda kosmik suratlarni tahlil qilish 
asosida tekshirildi.

Barchasining yakunida ijobiy 
xulosaga kelingan 27 ming 590 ta uy-
joyga mulk huquqi, ular joylashgan 
yer uchastkalariga ijara huquqi eʼtirof 
etildi.

Ushbu xalqparvar siyosat natijasi 
27 ming 590 ta xonadonda yashovchi 
100 mingdan ortiq fuqarolarning 
hayotiga ijobiy taʼsir koʻrsatdi. Ularda 
oʻz uy-joyini qonuniy rasmiylashtirib 
olish, boshqa shaxsga sotish, oila 
 aʼzolarini doimiy roʻyxatga qoʻyish 
huquqi paydo boʻldi. Shuningdek, 
mulkdorlar endi bu uyini taʼmirlash 
yoki qoʻshimcha qurilish qilish 
uchun imtiyozli kreditlar olishi, uy-
joy jamoat ehtiyojlari uchun olib 
qoʻyiladigan hollarda, qonunga 
muvofiq kompensatsiya talab qilishi 
mumkin boʻldi.

“Oʻzboshimchalik bilan egallangan 
yer uchastkalari hamda ularda qurilgan 
bino va inshootlarga boʻlgan huquqlarni 
eʼtirof etish toʻgʻrisida”gi qonun 
ushbu xayrli ishlarning koʻlamini 
butun mamlakatimiz boʻylab yoyadi. 
Agar 3 million 600 mingdan ortiq 
yer uchastkasining har biri oʻrtacha 
3-4 nafardan fuqaro va tadbirkorlarga 
daxldor boʻlsa, bu qonun 10 milliondan 
ziyod aholining muammosini hal 
qilib, kelgusi hayotiga qonuniy zamin 
yaratadi.

OʻzA

Prezident Shavkat Mirziyoyev “Oʻzboshimchalik bilan egallangan 
yer uchastkalari hamda ularda qurilgan bino va inshootlarga boʻlgan huquqlarni eʼtirof 

etish toʻgʻrisida”gi qonunni imzoladi.

Albatta, ushbu amaliy muloqotlarda tadbirkorlik 
faoliyati rivojiga bogʻliq asosli tashabbuslar bilan 
birga, keng jamoatchilik muhokamasiga sabab 
boʻlayotgan takliflar ham bildirilayotir. 

Aslida, hozir aytmoqchi boʻlganlarimiz bu haqda 
emas. Eslashimizdan maqsad — mavzu bogʻliqligi. 
Yaʼni ishbilarmon doira vakillarining tadbirkorlik 

sohasida mavjud holat, yutuq va kamchiliklar 
borasidagi fikri haqida.

Institutimiz Prezidentimiz va hukumatning 
tadbirkorlikni qoʻllab-quvvatlash boʻyicha qabul 
qilingan qarorlari taʼsirini oʻrganish va samaradorligini 
baholash, imtiyozlardan foydalanishda yuzaga 
kelayotgan muammolarni aniqlash maqsadida turli 

sohalarda faoliyat yuritayotgan 11 ming 300 dan 
ortiq tadbirkor oʻrtasida onlayn soʻrov oʻtkazdi. 
Unda soha va tarmoqlar, hududlar qamrab olinishiga 
alohida eʼtibor qaratildi.

Tahlil va taqqos

Qozogʻiston Oʻzbekistonning eng yirik tashqi savdo sheriklaridan biri sanaladi. Mamlakatimiz umumiy tashqi 
savdo hajmining 9,3 foizi Qozogʻiston hissasiga toʻgʻri keladi.

Boshlanishi 1-betda

Ushbu tashrif ikki davlatning 
ittifoqchilik, doʻstlik va yaxshi qoʻshnichilik 
munosabatlarini mustahkamlash yoʻlidagi 
yana bir muhim qadam boʻladi.

Soʻnggi yillarda Oʻzbekiston va 
Qozogʻiston oʻrtasidagi munosabatlar misli 
koʻrilmagan darajaga koʻtarilib, ikki va koʻp 
tomonlama asosdagi konstruktiv hamda 
oʻzaro manfaatli sheriklikning namunasini 
koʻrsatmoqda.

Oʻzbekiston va Qozogʻiston yetakchilari 
mintaqani mustahkamlash, shuningdek, 
xalqaro hamkorlikning tobora ommalashib 
borayotgan mexanizmiga aylanayotgan 
Maslahat uchrashuvlari va “Markaziy 
Osiyo plyus” platformalari doirasida saʼy-
harakatlarni muvofiqlashtirish, global va 
mintaqaviy siyosat masalalarida bir-birini 
qoʻllab-quvvatlashga sodiqdir.

Sifatli yoʻl odamlar kayfiyati va iqtisodiyot 
rivojida muhim ahamiyatga ega. Shu bois, 
yoʻl qurilishiga yangicha yondashuvlarni joriy 
qilib, sifatni oshirish, sohani raqamlashtirish 
va xususiy sektorni keng jalb qilish bugunning 
dolzarb vazifalaridan.

Mamlakatimizda yoʻl qurish va taʼmirlashga 
ajratilayotgan mablagʻ miqdori bir necha 
barobar oshdi. Avtomobil yoʻllari qoʻmitasi 
tarkibidagi korxonalar zarur maxsus texnika 
bilan taʼminlanmoqda. Lekin bu boradagi asosiy 
kamchiliklardan biri baʼzi hollarda qurilayotgan 
yoʻllarning sifatsizligidir. Yangi yoʻllar koʻp 
oʻtmay yaroqsiz ahvolga kelayotgani uchun 
qayta taʼmirlanmoqda. Shu bilan birga, yoʻllarni 
loyihalash meʼyorlari eskirgan. Ularning katta-
kichikligi yoki hududlarning iqlim sharoitiga 
qaramay, bir xil andaza qoʻllanmoqda. 
Loyihalarda yoʻl boʻyi infratuzilmasi nazarda 
tutilmagani bois, aksariyat savdo va servis 
shoxobchalari tartibsiz joylashgan. Bu esa 
aholining haqli eʼtirozlariga sabab boʻlmoqda.

Vaholanki, Prezidentimizning 2023-
yil 10-oktabrdagi “Yoʻl xoʻjaligi sohasini 
yanada takomillashtirish chora-tadbirlari 
toʻgʻrisida”gi qarorida yoʻl xoʻjaligini 
boshqarishning zamonaviy tizimini yaratish 
va raqamlashtirish, sohada sifat nazoratini 
kuchaytirish va manfaatlar toʻqnashuvining 
oldini olish, xususiy sektor korxonalarini 
yoʻlsozlikka keng jalb qilish uchun sharoit 
yaratish hamda byudjet mablagʻlaridan 
foydalanish samaradorligini oshirish borasida 
ustuvor vazifalar belgilangan.

Joriy yil 5-avgust kuni davlatimiz rahbariga 
ichki yoʻllarni saqlash va taʼmirlashga oid 

MARKAZIY OSIYO RAVNAQI YO‘LIDA

Biz va dunyo

Qulaylik

Oʻzbekiston – Qozogʻiston:

Mamlakatlarimiz xalqaro va mintaqaviy 
tashkilotlar — BMT, SHHT, MDH, Iqtisodiy 
hamkorlik tashkiloti, Islom hamkorlik 
tashkiloti, Turkiy davlatlar tashkiloti, 
Orolni qutqarish xalqaro jamgʻarmasi va 
boshqa tuzilmalar doirasida ham oʻzaro 
munosabatlarni samarali mustahkamlab 
kelmoqda.

Parlamentlararo aloqalar va idoralararo 
hamkorlik faol muloqot, muntazam tashriflar 
almashinuvi bilan ajralib turadi va yangi 
amaliy mazmun bilan toʻldirilmoqda. Ikki 
tomonlama aloqalarning huquqiy asoslari 
mustahkamlandi.

1997-yildan buyon Oʻzbekiston va 
Qozogʻiston oʻrtasida ikki tomonlama 
hamkorlik boʻyicha hukumatlararo qoʻshma 
komissiya faoliyat koʻrsatmoqda, 2018-yilda 
esa oʻzaro munosabatlarning yangi mexanizmi 
— Hududlararo hamkorlik forumi ishga 
tushirildi. Qozogʻiston Oʻzbekistonning eng yirik 

tashqi savdo sheriklaridan biri sanaladi. 
Mamlakatimiz umumiy tashqi savdo 
hajmining 9,3 foizi Qozogʻiston hissasiga 
toʻgʻri keladi. Oʻzaro tovar ayirboshlash 
hajmi izchil oʻsib bormoqda va 2023-yilda 
bu koʻrsatkich 4,4 milliard AQSH dollarini 
tashkil etdi. Coʻnggi yillarda Oʻzbekistonda 
qozoq kapitali ishtirokidagi korxonalar 
soni keskin ortdi. Xususan, bugungi kunda 
mamlakatimizda Qozogʻiston tomoni 
investitsiyasi asosida ochilgan 1100 ta 
korxona faoliyat yuritmoqda. Oʻz navbatida, 
Qozogʻistonda oʻzbek kapitali ishtirokidagi 
1400 dan ortiq korxona mavjud.

Transport kommunikatsiyasi sohasida 
ham ikki mamlakatning avtomobil va temir 
yoʻllari integratsiyalashgan. Bu muhim 
transport aloqa tarmogʻi uchinchi davlatlar 
uchun ham tranzit vazifasini bajarmoqda. 
2023-yilda temir yoʻl transportida xalqaro 
tashish hajmi 23,46 million tonna, 
avtomobil transportida 2,1 million tonna, 

havo transportida esa 90 ming tonnani 
tashkil etdi.

Investitsiya, sanoat, qishloq xoʻjaligi, 
energetika, farmatsevtika, qurilish va boshqa 
sohalarda ham aloqalar kengayib bormoqda. 
Bu saʼy-harakatlarga qoʻshimcha turtki berish 
maqsadida Xalqaro sanoat kooperatsiyasi 
markazini qurish loyihasi faol amalga 
oshirilayotir.

Oʻzbekiston va Qozogʻiston barcha 
yoʻnalishlarda ikki tomonlama hamkorlikni 
rivojlantirib, yaqin qoʻshnilar sifatida 
Markaziy Osiyo mintaqasida tinchlik va 
farovonlikni taʼminlashga salmoqli hissa 
qoʻshmoqda.

Ikki mamlakat xalqlari oʻrtasidagi 
doʻstlikning mustahkam poydevori ularning 
tarixiy, maʼnaviy va madaniy yaqinligi 
sanalib, ushbu rishtalar hozirgi bosqichda 
madaniy-gumanitar aloqalarni samarali 
rivojlantirishga xizmat qilmoqda.

Mamlakatimizda qozoq millati 
vakillarining oʻz ona tilini asrab-avaylashi 

uchun barcha shart-sharoit yaratilgan. 
Xususan, Nizomiy nomidagi Toshkent davlat 
pedagogika universiteti, Qoraqalpogʻiston 
davlat universiteti, Guliston davlat 
universiteti, Nukus, Jizzax va Navoiy davlat 
pedagogika institutlarida qozoq tili fakulteti 
hamda qozoq tili va adabiyoti boʻlimlari 
faoliyati yoʻlga qoʻyilgan.

2022-yil 22-dekabrda imzolangan 
Oliy taʼlim va oliy taʼlimdan keyingi 
taʼlim sohasidagi hamkorlik toʻgʻrisidagi 
hukumatlararo bitim, shuningdek, ikki 
mamlakat universitetlari oʻrtasida imzolangan 
hamkorlik toʻgʻrisidagi 280 dan ortiq 
hujjat asosida akademik almashinuv faol 
rivojlanmoqda, qoʻshma taʼlim dasturlari, 
ilmiy tadqiqot ishlari va loyihalar amalga 
oshirilmoqda, ilmiy-amaliy anjumanlar, 
seminarlar muntazam tashkil etilmoqda. 
Oʻzbekiston shaharlarida har yili Qozogʻiston 
oliy oʻquv yurtlarining koʻrgazma va 
yarmarkalari — Qozogʻiston taʼlim kunlari 
oʻtkazilyapti.

Oʻzaro madaniy-maʼrifiy tadbirlar — 
madaniyat kunlari, kino, sport musobaqalarini 
oʻtkazish ham anʼanaviy tus olgan. Shu oʻrinda 
Oʻzbekiston va Qozogʻistonning ijodiy 
jamoalari ikki mamlakatda oʻtkazilayotgan 
xalqaro tanlov, festival, yarmarka va 
koʻrgazmalarda faol ishtirok etayotganini 
qayd etish kerak.

2022-yilda butun Oʻzbekiston boʻylab 
qozoq xalqining buyuk farzandi, shoir va 
mutafakkir Abay Qoʻnonboyev hayoti va 
ijodiga bagʻishlangan tadbirlar oʻtkazildi. 
2022-yil dekabr oyida Oʻzbekistonga oliy 
darajadagi davlat tashrifi chogʻida ikki 
mamlakat rahbarlari buyuk qozoq shoiri 
va mutafakkiri merosiga bagʻishlangan 
koʻrgazmani birgalikda tomosha qildi.

Ayni paytda yagona turizm brendini 
yaratish va sayyohlik klasterlarini ishga 
tushirish boʻyicha ishlar faol davom etmoqda. 
Ikki davlatning jugʻrofiy jihatdan yaqinligi, 
shuningdek, ulkan tarixiy-madaniy meros va 
sayyohlik imkoniyatlari mavjudligini inobatga 
olgan holda, bunday yondashuv, ekspertlar 
fikricha, Markaziy Osiyoga sayyohlar oqimini 
oshirish va ikki xalq madaniy merosini yanada 
ommalashtirishga yordam beradi.

Maqolamiz boshida qayd etib 
oʻtganimizdek, davlat tashrifi doirasida 
Prezident Shavkat Mirziyoyev Markaziy 
Osiyo mamlakatlari rahbarlarining oltinchi 
Maslahat uchrashuvida ishtirok etadi.

Mintaqaviy hamkorlikning ushbu 
mexanizmi Prezident Shavkat Mirziyoyev 
 tashabbusi bilan tashkil etilgan. Forumlar 
doirasida Markaziy Osiyo davlatlari rahbarlari 
mintaqaviy savdo-sotiq, transport-tranzit 
salohiyatini, sanoat kooperatsiyasini, suv-
energetika aloqalarini yanada rivojlantirish, 
iqlim oʻzgarishiga moslashish, shuningdek, 
xavfsizlikni taʼminlash, madaniy-gumanitar va 
boshqa sohalarda hamkorlikni chuqurlashtirish 
boʻyicha muhim tashabbuslarni ilgari surdi.

Mazkur platforma ishga tushirilgandan 
soʻng beshta samarali sammit boʻlib oʻtdi va 
ular mintaqadagi koʻp tomonlama hamkorlik 
rivojiga yangi surʼat bagʻishladi.

Bugungi kunda mintaqada qulay siyosiy 
muhit yaratilgani xalqaro maydonda  eʼtirof 
etilmoqda. Ushbu saʼy-harakatlar natijasida 
Markaziy Osiyo farovon, barqaror hamda 
investitsiyalar va hamkorlik uchun jozibador 
manzilga aylanayotir.

2022-yilda Qirgʻizistonda boʻlib oʻtgan 
toʻrtinchi sammit chogʻida mintaqa tarixida 
birinchi marta XXI asrda Markaziy Osiyoni 
rivojlantirish maqsadida doʻstlik, yaxshi 
qoʻshnichilik va hamkorlik toʻgʻrisidagi 
shartnoma imzolangan edi.

Mintaqadagi qulay ishbilarmonlik muhiti 
oʻzaro savdo va investitsiyalarning oʻsishiga 
yordam beradi. Ushbu jihat 2016-2023-yil-
larda Oʻzbekistonning Markaziy Osiyo 
mamlakatlari bilan tovar ayirboshlash hajmi 
qariyb 3 barobar, yaʼni 2,5 milliard dollardan 
7,2 milliard dollarga oʻsishida muhim omil 
boʻldi.

Umuman olganda, bugungi kunda 
mintaqaviy sheriklikni chuqurlashtirish 
va rivojlantirish, uni sifat jihatidan yangi 
bosqichga olib chiqish uchun keng 
imkoniyatlar yaratilmoqda. Koʻp asrlik 
doʻstlik, yaxshi qoʻshnichilik, oʻzaro yordam 
va hamkorlik solnomasida Markaziy Osiyo 
davlatlari uchun chinakamiga yangi sahifa 
ochildi.

Shu nuqtayi nazardan, Ostona shahrida 
boʻlib oʻtadigan uchrashuvlar tomonlarning 
samarali va oʻzaro manfaatli aloqalarini 
mustahkamlash hamda Markaziy Osiyo 
mintaqasining xalqaro nufuzini oshirishga 
sodiqligini yana bir bor tasdiqlashi barobarida 
kelgusidagi hamkorlikning ustuvor 
yoʻnalishlarini belgilab beradi.

“Dunyo” AA

Bugun yurtimizning qay bir 
hududiga bormang, ulkan 
bunyodkorlik ishlariga guvoh 
boʻlasiz. Shunday ekan, qurilish 
boʻlayotgan hududda birinchi 
galda yoʻl muammosini hal 
qilish vazifasi turadi. Bu esa, oʻz 
navbatida, yoʻlsozlardan katta 
tajriba va masʼuliyat talab etadi. 
Zero, yoʻllar ravon boʻlsa, aholi 
turmushi farovonlashib, iqtisodiy 
rivojlanishga erishiladi.

takliflar taqdimotida yana bir bor sohadagi 
kamchilik va muammolarga eʼtibor qaratildi.

Ayni paytda mamlakatimizda 184 ming 
582 kilometr uzunlikdagi avtomobil yoʻli bor. 
Shundan qariyb 142 ming kilometri ichki xoʻjalik 
yoʻllaridir. Soʻnggi toʻrt yilda ichki yoʻllarni 
qurish va taʼmirlashga 15 trillion soʻm ajratilgan. 
Mahallalarda, chekka qishloqlarda ham koʻchalar 
ravon boʻlib, aholi farovonligiga xizmat qilmoqda.

— Eng muhimi, shuncha mablagʻ va mehnat 
bilan qurilayotgan yoʻllarni sifatli saqlash 
zarur. Taqdimotda davlatimiz rahbari ichki 
yoʻllar qurilishi va ularni saqlash borasida qator 
topshiriq va takliflar berdi, — deydi Hisob 
palatasi raisi Adiz Boboyev. — Oldimizga 
qoʻyilgan endigi vazifa yoʻllarni saqlash, 
sifatiga eʼtibor qaratish. Buning uchun esa, 
oʻz navbatida, mutaxassislarni tayyorlash, 
malakasini oshirish zarur. Shuningdek, har bir 
mahalla yoʻllarini qaytadan inventarizatsiyadan 
oʻtkazish, taʼmirlanadigan yoʻllar boʻyicha 
dastur ishlab chiqilishi belgilandi.

Taqdimotda qayd etilganidek, bugun 
yurtimizda ichki yoʻl va koʻpriklar mahalliy 

hokimliklar balansida. Hozir 43 ming kilometr 
ichki yoʻl taʼmirtalab holatda, 2354 ta 
koʻprikning “egasi” aniq emas. Shu bois, tuman 
darajasida bu masalalarga masʼul tizim yaratish 
rejalashtirilmoqda. Taklifga koʻra, 208 ta tuman 
va shahar obodonlashtirish boshqarmalarida 
ichki yoʻllarni saqlash xizmati tashkil qilinadi. 
Ular eng zarur 4 turdagi maxsus texnika bilan 
taʼminlanadi. Buning uchun byudjetdan tegishli 
mablagʻ ajratish koʻzda tutilyapti.

Tahlillarga koʻra, yoʻllarni saqlashga 
yoʻnaltirilgan mablagʻ taʼmirlash xarajatini bir 
necha barobar qisqartiradi. Agar oʻz vaqtida pul 
ajratilib, ichki yoʻllardan toʻgʻri foydalanilsa, 
ularni taʼmirlash muddati ham kamida 2 barobar 
uzayadi. Shu bois, mutasaddilarga ichki yoʻllarni 
saqlash va taʼmirlashni moliyalashtirish boʻyicha 
yangi mexanizmlarni joriy etish borasida 
koʻrsatma berildi. Aholi talabidan kelib chiqib, 
ichki yoʻllarni taʼmirlash va yangilarini qurish 
ishlarini davom ettirish zarurligi taʼkidlandi.

Lutfulla SUVONOV,
“Yangi Oʻzbekiston” muxbiri

Oʻtgan asrning 90-yillarida mamlakatimiz 
nufusi 21 million atrofida edi. Oʻsha yillari 
shakllangan suv zaxirasi 63 milliard kub 
metrdan koʻproqni tashkil etardi. 2024-yilga 
kelib, aholi soni 37 millionga yetdi, suv 
resurslari esa 11 milliard kub metrga kamaydi. 
2030-yilga borib, nufusimiz 40 milliondan 
oshishi inobatga olinsa, biz uchun suvning 
qadri qanchalik ortishini tasavvur qilish 
qiyin emas. Shu bois, mamlakatimizda 
mazkur yoʻnalishdagi ishlarga, ehtimoliy 
muammolarning oldini olish, oqibatlarini 
yumshatishga katta eʼtibor qaratilmoqda.

Davlatimiz rahbarining joriy yil 23-iyuldagi 
farmoniga binoan, Oʻzbekiston Respublikasi 
Prezidenti huzurida Iqlim kengashi tashkil 
etildi. Mazkur kengash iqlim oʻzgarishi 
oqibatlarini yumshatish va unga moslashish 
masalalari boʻyicha eng yuqori maslahat 
organi boʻladi. Bu ham suvni tejash, iqlim 
muvozanatini saqlash kabi jihatlarni yangi 
bosqichga olib chiqishda muhim ahamiyatga 
ega.

Hozir Oʻzbekiston suv tejovchi 
texnologiyalarni qoʻllash boʻyicha Markaziy 
Osiyoda birinchi, MDH davlatlari orasida 
ikkinchi, Osiyoda toʻrtinchi va dunyoda 
13-oʻrinni egallamoqda.

Prezidentimizning 2024-yil 5-yanvardagi 
“Quyi boʻgʻinda suv resurslarini boshqarish 
tizimini takomillashtirish hamda suv 
resurslaridan foydalanish samaradorligini 
oshirish chora-tadbirlari toʻgʻrisida”gi qarori 
obihayotdan foydalanish madaniyatini 
yuksaltirish, suvni tejaydigan sugʻorish 
texnologiyalarini keng joriy etishda 
dasturilamal boʻlib xizmat qilmoqda. 
Mazkur qaror bilan barcha tuman irrigatsiya 
boʻlimlari hamda maxsus xizmatlar negizida 
“Suv yetkazib berish xizmatlari” davlat 
muassasalari tashkil etildi. Suv hisobini 
oʻlchagichlar orqali yurituvchi isteʼmolchilarni 
ragʻbatlantirish mexanizmi joriy etilib, mazkur 
texnologiyalarni kreditlashda amaldagi 21 foiz 
oʻrniga 14 foizlik imtiyozli kredit ajratiladigan 
boʻldi.

— Qarorga asosan, suv tejovchi 
texnologiyalardan foydalanayotgan fermer 
xoʻjaliklari, isteʼmolchilarga qator imtiyozlar 
berildi. Jumladan, ular besh yilgacha yer-suv 
soligʻidan ozod qilindi. 1 gektar maydonga suv 
tejovchi texnologiyani joriy qilgan fermerga 
oʻrtacha 800 million soʻmgacha subsidiya 

Mulohaza

ajratilishi mumkin, — deydi Irrigatsiya va 
suv muammolari ilmiy-tadqiqot instituti 
huzuridagi Surxondaryo mintaqaviy markazi 
direktori Oybek Gʻulomov. — Joriy yilning 
oʻzida Surxondaryo viloyatida 27 ming 400 
gektar maydonda suv tejovchi texnologiyalar, 
jumladan, tomchilatib sugʻorish tizimi 
oʻrnatiladi. Bugungacha esa 22 ming 400 gektar 
maydonda ishlar bajarildi.

Suv sigʻimi 503 million kub metrni tashkil 
etadigan “Janubiy Surxon” suv  ombori 
joylashgan Qumqoʻrgʻon tumanida ham suv 
tejovchi texnologiyalarni keng joriy etish 
boʻyicha dadil qadamlar tashlanmoqda.

— Tumanda joriy yilda 7500 gektarda paxta 
yetishtirilmoqda. Gʻoʻza maydonining 747 
gektariga suv tejovchi texnologiyalar qoʻllash 
rejalashtirilgan edi. Hozirgacha 720 gektar 
maydon shu usulda sugʻorilyapti. Yana kattagina 
maydonda yomgʻirlatib sugʻorish tizimi yoʻlga 
qoʻyilgan, — deydi Qumqoʻrgʻon tumani “Suv 
yetkazib berish” DM direktori Muhammad 
Sherdonaqulov. — Muhimi, keyingi yillarda 
fermerlar ham suv tejovchi texnologiyalar 
foydali ekanini tushunib yetyapti.

Fermer Olim Abduvohidovning aytishicha, 
anʼanaviy usulda sugʻorishda 10-12 tonna 
suv qoʻyilgan maydonga hozir 500-600 litr 
suv sarflanyapti. Ikkinchidan, oʻgʻit berishda 
ham bu maqbul usul.  Mineral oʻgʻit anʼanaviy 

uslubda gektariga 500-600 kilo talab etilgan 
boʻlsa, endi 300 kilosi yetarli.

Joriy yil paxta hosili uchun Surxondaryo 
viloyatidagi 72 ming 270 gektar maydonda 
gʻoʻzaning “Buxoro-102”, “Sulton”, 
“Namangan-77”, “Besh qahramon” kabi 
navlari parvarishlanmoqda. Bu maydonlarga 
obihayotning yoʻqotishlarsiz yetib borishini 
taʼminlash maqsadida tizimli ishlar qilinmoqda. 
Jumladan, tuproq oʻzanli ichki ariqlarni 
betonlashtirish orqali ham suv isrof boʻlishining 
oldi olinyapti. Masalan, birgina Surxondaryo 
viloyatida tuproq oʻzanli 360 kilometr ichki 
sugʻorish tarmoqlarini betonlashtirish orqali 
200 million kub metr suv resursi iqtisod qilinadi 
va qoʻshimcha 30,6 ming gektar maydonni suv 
bilan taʼminlash imkoniyati yaratiladi.

Hisob-kitoblarga koʻra, betonlanmagan 
irrigatsiya tarmoqlarida yiliga oʻrtacha 14 
milliard kub metr yoki 36 foiz suv hech qanday 
iqtisodiy samarasiz sarflanadi. Suv yoʻqotilishi 
oqibatida mamlakat iqtisodiyoti yiliga 5 
milliard dollar daromadni boy bermoqda. 
Mazkur maʼlumotlar “Suv tekin emas” degan 
tamoyilni turmush tarziga aylantirish payti 
allaqachon kelganidan darak bermoqda.

Sarvar TOʻRAYEV,
“Yangi Oʻzbekiston” muxbiri

TA’MIRLASH 
XARAJATLARI QISQARADI

Butun dunyoda kun sayin kuchayib borayotgan suv taqchilligi mamlakatimizdagi muhim tarmoqlardan 
boʻlgan qishloq xoʻjaligida foydalanish samaradorligini keskin oshirishni talab etyapti. Bugun harakat 

qilinmasa, zarur choralar koʻrilmasa, ertaga kech boʻlishi mumkin. Yanada yorqin tasavvur hosil boʻlishi 
uchun fikrimizni raqamlar orqali ifodalashga harakat qilamiz. 

ANʼANAVIY USULDAN VOZ KECHISH 
PAYTI ALLAQACHON KELGAN

NAFASIYANGI O‘ZBEKISTON 3Foyda soligʻi boʻyicha har oy boʻnak toʻlovchi tadbirkorlar daromadining 
chegaraviy miqdori 5 milliard soʻmdan 10 milliard soʻmga oshirilishini 69 foiz tadbirkor 

ijobiy eʼtirof etgan.

Tahlil va taqqos

ISHBILARMON DOIRA VAKILLARINING 
MAVJUD BIZNES MUHITIGA MUNOSABATI

Tadbirkorlik sohasi rivoji bilan bogʻliq 
muhim soʻrovlarga ishtirokchilar turlicha 
javob berdi. Xususan, birinchi — davlat 
tomonidan tadbirkorlar uchun berilgan 
imtiyoz va preferensiyalar toʻgʻrisidagi 
maʼlumotlardan xabardor boʻlishdagi 
muammo va qiyinchiliklar toʻgʻrisidagi 
savolga 40,1 foiz ishtirokchi hech qanday 
muammo va qiyinchilik yoʻq, deb javob 
bergan. Afsuski, bu safar 2023-yil iyulida 
oʻtkazilgan ayni soʻrovga nisbatan bir oz 
pasayish kuzatildi, yaʼni oʻtgan yili 48,2 
foiz ishtirokchi muammo va qiyinchiliklar 
yoʻqligini  eʼtirof etgandi.

Shuningdek, tadbirkorlar maʼlumotlar 
tarqoq holda boʻlgani va qiyinligi 
(25,7 foiz), ular bilan kommunikatsiya 
kanalining yaxshi yoʻlga qoʻyilmagani 
(13,3 foiz), tegishli soha yoki biznesga 
aniq mos keladigan maʼlumotlarni bir 
joydan topishning qiyinligi (13,2 foiz) 
hamda muntazam yangilanib boriladigan 
maʼlumotlar bazasiga kirish murakkabligini 
(7,7 foiz) qayd etgan.

Hududlar kesimida Andijon (34,5 
foiz) va Xorazm viloyatlarida (34,8 foiz) 
maʼlumotlar tarqoq va murakkabligi 
muammosi nisbatan yuqori boʻlgan.

Ikkinchi, rasmiy hujjatlar qabul 
qilinishidan oldin tadbirkorlarning ularga 
oid fikr-mulohazalarini inobatga olishning 
muhimligiga doir soʻrovga 40,5 foiz 
ishtirokchi bu jihat Prezidentimiz va 
hukumat tomonidan qabul qilinayotgan 
qarorlar samaradorligi va manzilliligini 
taʼminlashini bildirgan. 23,2 foiz ishtirokchi 
fikricha, ularning fikr-mulohazalarini 
inobatga olish tadbirkorlarning hukumatga 
ishonchini oshiradi. Shu bilan birga, 
rasmiy hujjatlarga tez-tez qoʻshimcha va 
oʻzgartirishlar kiritilishining oldini oladi 
(18,3 foiz) va tadbirkorlar faoliyati barqaror 
rivojlanishini taʼminlaydi (18 foiz).

Uchinchi, Prezidentimizning oʻtgan 
yili tadbirkorlar bilan oʻtkazgan ochiq 
muloqoti va tadbirkorlar uchun yaratilgan 
qulayliklardan 87,3 foiz ishtirokchi 
xabardorligini maʼlum qilgan. 12,7 foizi 
esa buning aksini bildirgan. Eng yuqori 
xabardorlikka ega hududlar sifatida 
Qoraqalpogʻiston Respublikasi (95 
foiz), Andijon (93 foiz) va Xorazm (75 
foiz) viloyatlari koʻrsatilgan. Yaratilgan 
qulayliklar natijasida faoliyatida ijobiy 
siljishlar boʻlganini respondentlarning 69,3 
foizi eʼtirof etgan.

Ularning 23,4 foizi islohotlar samarasini 
qisman his qilayotganini qayd etgan boʻlsa, 7 
foizi oʻz sohasida qulayliklarni sezmaganini 
bildirgan. Oʻzgarishlar boʻlmadi, degan 
javobning yuqori darajasi Navoiy (10,3 
foiz) va Toshkent (17,9 foiz) viloyatlarida 
qayd etilgan.

Toʻrtinchi, 2023-yil 1-oktabrdan QQSni 
qaytarishda soliq uzilishi koeffitsiyentini 
qoʻllash (Tax Gap) tizimi bekor 
qilinishining korxonalar faoliyatiga taʼsirini 
tadbirkorlarning uchdan ikki qismi (66,5 
foiz) ijobiy baholagan.

Faoliyatiga taʼsiri boʻlmaganlarning 
ulushi 12,8 foiz.

Mazkur oʻzgarishlarni hududlar kesimida 
tahlil qiladigan boʻlsak, Xorazm (79,2 foiz), 
Andijon (77 foiz) va Buxoro (75,8 foiz) 
viloyatlari tadbirkorlari bu oʻzgarishlar 
faoliyatida ijobiy natija keltirganini qayd 

Botir ABDULLAYEV, 
Makroiqtisodiy va hududiy 
tadqiqotlar instituti 
loyiha rahbari

etgan. Past koʻrsatkich Toshkent (43,5 foiz) 
viloyatida kuzatilgan.

Beshinchi, foyda soligʻi boʻyicha har oy 
boʻnak toʻlovchi tadbirkorlar daromadining 
chegaraviy miqdori 5 milliard soʻmdan 
10 milliard soʻmga oshirilishini 69 foiz 
tadbirkor ijobiy eʼtirof etgan. 17 foiz 
ishtirokchiga koʻra, bu qarorning ularga 
taʼsiri yoʻq.

Taʼsiri boʻlmagan, degan xulosaning 
eng yuqori darajasi Samarqand (27,2 foiz), 
Surxondaryo (26,2 foiz) va Toshkent (25,6 
foiz) viloyatlariga toʻgʻri keladi.

Tashkiliy-huquqiy shakli boʻyicha 
oʻrganilganda esa MCHJ (72 foiz), xususiy 
korxona (68,2 foiz) va fermer/dehqon 
xoʻjaliklari vakillari (69,2 foiz) ushbu 
qarorning taʼsiri ijobiy boʻlganini qayd 
etgan.

Oltinchi, Kichik biznesga koʻmaklashish 
markazi tomonidan bilim va koʻnikmalarni 
oshirishga qaratilgan oʻquv kurslari tashkil 
etilishiga doir soʻrovga tadbirkorlarning 65 
foizi qisqa va oʻrta muddatli amaliy oʻquv 
kurslarida bilim olganini, shuningdek, 28 
foizi bu markazda oʻqimagani va 7 foizi 
oʻquv kurslaridan xabardor emasligini 
bildirgan.

Andijon (81 foiz), Buxoro (77 foiz), 
Sirdaryo (70 foiz), Xorazm (74,8 foiz) 

viloyatlari hamda Qoraqalpogʻiston 
Respublikasi (74 foiz) tadbirkorlari mazkur 
kurslarda faol ishtirok etgan. Ushbu markaz 
faoliyatidan xabardor emaslik darajasi 
Navoiy viloyatida eng yuqori (19 foiz) 
boʻlgan.

Yettinchi, Kichik biznesni uzluksiz 
qoʻllab-quvvatlash kompleks dasturi 
boʻyicha oʻtkazilgan soʻrov natijalariga 
koʻra ,  ushbu qoʻl lab-quvvat lash 
mexanizmidan tadbirkorlarning 57,7 foizi 
foydalanmoqda. Hududlar boʻyicha Andijon 
(72,8 foiz), Xorazm (73,9 foiz), Buxoro 
(64 foiz) viloyatlarida foydalanish darajasi 
nisbatan yuqori.

Tadbirkorlarning 60,2 foizi mazkur 
dasturning amaliy foydasi boʻlgani, 19 
foizi esa uning foydasi yoʻqligini koʻrsatib 
oʻtgan.

Sakkizinchi, tadbirkorlarning 83,2 foizi 
hisobot va statistik maʼlumotlarni taqdim 
etish jarayonlarini yanada soddalashtirish-
ga oid chora-tadbirlardan xabardorligi, 16,8 
foizi esa aksini koʻrsat-
gan. Tadbirkorlarning 
asosiy qismi tadbirkor-
lik subyektlari tomoni-
dan davlat organlariga hisobot va statistik 

maʼlumotlarni taqdim etish jarayonlarini 
yanada soddalashtirish toʻgʻrisidagi qaror-
ning ijobiy taʼsirini taʼkidlagan.

Toʻqqizinchi, soliq islohotlarini amalga 
oshirishda soliq majburiyati boʻyicha 
daʼvo qilish muddatining uch yil qilib 
belgilanishidan ishtirokchilarning aksariyat 

qismi (84 foiz) xabardor ekanini bildirgan 
boʻlsa-da, bu mexanizmning taʼsirini 
turlicha baholagan. Mamlakat boʻyicha 
ularning 70,3 foizi ijobiy taʼsiri borligini, 
14,4 foizi taʼsiri yoʻqligini, 13,8 foizi ushbu 
mexanizmning mavjudligidan xabardor 
emasligini qayd etgan.

Oʻninchi, sanoat zonalarida yer 
maydonlari hamda bino va inshootlarni 
ijaraga berishda toʻlovlarni boʻlib-boʻlib 

toʻlash davrining 12 oydan 24 oygacha 
uzaytirilishini tadbirkorlarning asosiy 
qismi (77,1 foiz) ijobiy taʼsir sifatida 
eʼtirof etgan.

Biroq 9,3 foiz tadbirkorlar bu 
imtiyozdan qoniqmaganini bildirgan. 
13,7 foizi faoliyatida ushbu mexanizm 
qoʻllanilmasligini taʼkidlagan. Bu 
imtiyozlardan koʻproq Xorazm (91,2 foiz), 
Buxoro (85,7 foiz), Andijon (83,9 foiz) 
viloyatlari unumli foydalangan.

Oʻn birinchi, tadbirkorlarning hukumat 

tomonidan qoʻllab-quvvatlanishi boʻyicha 
koʻrilayotgan chora-tadbirlarga munosabat 
quyidagicha: 74 foiz ijobiy, 15,7 foiz betaraf, 
4,6 foiz salbiy. Qolgan ishtirokchilar javob 
berishga qiynalishini maʼlum qilgan.

Hududlar boʻyicha nisbatan salbiy baho 
Samarqand (8,7 foiz), Toshkent (7,4 foiz) 
va Jizzax (7,4 foiz) viloyatlarida kuzatilgan. 
Xorazm (86 foiz), Navoiy (81 foiz), Andijon 
(81,1 foiz) viloyatlarida hukumatning 
tadbirkorlik borasidagi siyosatiga nisbatan 
eng yuqori ijobiy baho berilgan.

Oʻn ikkinchi, tadbirkorlikni qoʻllab-
quvvatlashning qoʻshimcha chora-
tadbirlarini amalga oshirishga doir 
soʻrovga 59,7 foiz ishtirokchi, birinchi 
navbatda, imtiyozli kreditlar mexanizmini 
soddalashtirish kerakligini koʻrsatib oʻtgan. 
Soliqlarni toʻlash muddatini uzaytirish  
(34  fo i z )  t adb i rko r l ik  f ao l iya t in i 
rivojlantirishda ikkinchi muhim omil 

sifatida qayd etilgan. 
Ishtirokchilar fikricha, 
uchinchi muhim chora 
so l iq  s t avkas in ing 

yanada pasaytirilishi (33 foiz).
Oʻn uchinchi, qoʻshimcha qoʻllab-

quvvatlashga muhtoj soha va tarmoqlar 
sifatida qishloq va oʻrmon xoʻjaligi (34 
foiz), sanoat (27 foiz), elektr taʼminotini 
barqarorlashtirish (21,2 foiz), “yashil” 
iqtisodiyot va ekologiya (18,9 foiz), suv 
taʼminoti (17,3 foiz), xizmatlar (13,2 foiz), 
chiqindilarni qayta ishlash (11,3 foiz) 
belgilangan.

Umuman olganda, soʻrovda ishtirok 
etgan tadbirkorlarning javoblaridan anglash 
mumkinki, mamlakatimizning barcha 
hududlarida tadbirkorlik faoliyati jadal 
rivojlanib bormoqda. Bunda ularni har 
tomonlama qoʻllab-quvvatlash, infratuzilma 
yaratish, aholini tadbirkorlikka keng jalb 

qilish hamda bilim va malakasini oshirish 
yuzasidan koʻrilayotgan choralar ijobiy 
samara  beryapti.

Oʻz navbatida, soʻrov natijalari tahlili 
qaysi soha va tarmoqlar yoki hududlarda 
tadbirkorlikni rivojlantirish uchun qaysi 
jihatlarga eʼtibor qaratilishi lozimligini 
ham koʻrsatadi. Fikrimizcha, ularni hal 
etish orqali bugun yurtimizda kechayotgan 
islohotlar shiddatiga mos rivojlanish 
tezligiga, koʻzlangan katta maqsadlarga 
erishishga zamin yaratiladi.

Boshlanishi 1-betda

Hozir mamlakatimiz yalpi ichki mahsulotining toʻrtdan bir qismi aynan 
qishloq xoʻjaligi hissasiga toʻgʻri keladi. Yurtimiz boʻyicha ish bilan band aholining qariyb 

25 foizi qishloq xoʻjaligining turli tarmoqlarida mehnat qiladi.

Sifatli tibbiy xizmat bilan 
taʼminlash nafaqat aholi 
salomatligi, balki milliy 
taraqqiyotimiz uchun muhim 
ahamiyatga ega. Oʻzbekistonda 
sogʻliqni saqlash tizimidagi 
islohotlar va tibbiyot kadrlarini 
tayyorlash boʻyicha innovatsion 
yondashuvlar sohani xalqaro 
standartlarga moslashtirishga 
qaratilgan.

Hozirgi kunda kechayotgan bunyodkorlik 
koʻlami “Ishqilib, ishlar sifatli bajarilyaptimikan”, 
degan fikrga ham olib kelishi mumkin. Zero, qu-
rilishda sifat birlamchi ahamiyatga ega. Jara-
yonning dastlabki bosqichida qilinadigan loyi ha-
smeta hujjatlari ekspertizasi esa obyektning sifat 
koʻrsatkichlarini belgilovchi muhim mezonlardan 
sanaladi. Aynan ekspertiza jara yonida loyiha 
hujjatlarining shaharsozlik norma va qoidalari 
hamda tegishli normativlarga, seysmik mustah-
kamlik, yongʻinga bardoshlilik, energosamara-
dorlik yoʻnalishlarida belgilangan talablarga mu-
vofiqligi koʻzdan kechiriladi. Loyihalarda asossiz 
nazarda tutilgan xarajatlar  qisqartirilishi hisobiga 
yashirin iqtisodiyot shaffoflashadi. 

Shamshod ERGASHEV, 
Qishloq xoʻjaligi vazirligi 
kotibiyati boshligʻi

BOGʻDORCHILIK HAMISHA 
EʼTIBORDA

Xorijga eksport qilinayotgan qishloq xoʻjaligi 
mahsulotlari orasida mevaning alohida oʻrni bor. 
Ularni izlab, soʻrab-surishtirib sotib oladiganlar 
qancha. Shunday ekan, bogʻdorchilikka eʼtibor 
qaratmay boʻladimi?!

Joriy yilning olti oyida meva-sabzavot va 
oziq-ovqat mahsulotlari eksporti qiymati 910 
million dollarni tashkil qildi. Yil yakunigacha 
reja qilingan eksportni taʼminlash uchun 
birinchi galda qayta ishlangan meva-
sabzavot eksportini keskin koʻpaytirish 
kerakligi koʻrsatib oʻtildi. Ushbu masalalar 
yaqinda Prezidentimiz raisligida iqtisodiy 
oʻsish surʼatlarini taʼminlash yuzasidan 
birinchi yarim yillikda amalga oshirilgan 
ishlar va kelgusi vazifalarga bagʻishlangan 
videoselektor yigʻilishida alohida qayd 
etildi. Hozir saqlash, saralash va qayta 
ishlash quvvatini oshirish boʻyicha 9 trillion 
soʻmlik 382 ta loyiha boʻyicha ishlar 
boshlangani, bunday loyihalarni koʻpaytirish, 
yil yakunigacha jami quvvati 57 ming tonna 
boʻlgan 10 ta agrologistika markazi, 230 
ming tonnalik sovitkichli omborxona qurish 
zarurligi taʼkidlandi. Meva-sabzavotni saqlash 
sigʻimini 63 foizga yetkazish vazifasi qoʻyildi.

Statistik maʼlumotlarga koʻra, joriy yilning olti oyida yurtimizda 79,8 
trillion soʻmlik qurilish ishlari bajarilgan. Bu koʻrsatkich 2023-yilning 
mos davri bilan solishtirilganda 10,1 foiz oshgan. Anglashiladiki, 
mamlakatimizda bunyodkorlik ishlari koʻlami yil sayin kengayib, 
qurilish segmenti iqtisodiyotning jadal surʼatlar bilan rivojlanib 
borayotgan sohasi sifatida boʻy koʻrsatmoqda. 

Bugun obyektlar loyiha hujjatlarini davlat 
ekspertizasidan oʻtkazish vazifasi Shaharsozlik 
hujjatlarini ekspertiza qilish respublika 
markaziga yuklatilgan boʻlib, tashkilot 
Prezidentimizning 2023-yil 28-avgustdagi 
farmoniga asosan Qurilish va uy-joy kommunal 
xoʻjaligi vazirligi huzuridagi “Shaharsozlik 
hujjatlari ekspertizasi” DUK negizida davlat 
muassasasi shaklida qayta tashkil etilgan. 

Hozir ekspertiza sohasini toʻliq 
raqamlashtirishga katta eʼtibor qaratilmoqda. 
Natijada “Shaffof qurilish” milliy axborot 
tizimidagi “Loyiha-smeta hujjatlarini 
ekspertizadan oʻtkazish” elektron platformasi 
toʻliq raqamlashtirilgan holda tubdan 

yangilandi. Shu bilan birga, ekspertiza 
koʻrigiga taqdim etilayotgan ayrim toifadagi 
loyihalarni koʻrib chiqish uchun muayyan 
hududga yoʻnaltirish funksiyasi bekor 
qilinishi manfaatlar toʻqnashuvini bartaraf 
etishda, yuzaga kelishi mumkin boʻlgan 
korrupsiyaviy holatlarning oldini olishda 
qoʻl kelmoqda. Loyihalarni koʻrib chiquvchi 
hudud esa avtomatlashtirilgan dasturiy 
 taʼminot orqali mustaqil ravishda, hududning 

Xususan, Investitsiya dasturi doirasida 
jami 1233 ta obyekt boʻyicha ishlab chiqilgan 
loyiha-smeta hujjatlarining qiymati 8 trillion 
492,7 milliard soʻmni tashkil etgan boʻlsa, 
ekspertiza koʻrigidan soʻng tavsiya etilgan 
qiymat 7 trillion 128,3 milliard soʻm etib 
belgilanib, 1 trillion 364,4 milliard soʻm iqtisod 
qilindi. 

Dastur doirasidagi ijtimoiy soha 
obyektlari, yaʼni 2024-yilda rejalashtirilgan 
747 ta maktab, maktabgacha taʼlim tashkiloti 
hamda ijod va ixtisoslashgan maktablarni 
qurish, rekonstruksiya qilish, mukammal 
taʼmirlash boʻyicha ishlab chiqilgan loyiha-
smeta hujjatlarining 743 tasiga qaytadan 
yigʻma ekspert xulosalari taqdim etildi. 
Mazkur obyektlar boʻyicha ishlab chiqilgan 
dastlabki loyiha-smeta hujjatlarining 
qiymati 4 trillion 611,4 milliard soʻmga teng 
boʻlgan. Ekspertiza koʻrigidan soʻng iqtisod 
qilingan mablagʻ 967,4 milliard soʻmni 
tashkil etdi.

Shuningdek, boshqa dasturlar doirasida 
hamda xususiy investitsiya mablagʻlari 
hisobidan moliyalashtiriladigan obyektlarning 
5149 ta loyihasiga yigʻma ekspert xulosalari 
taqdim etilib, 3 trillion 7,1 milliard soʻm iqtisod 
qilishga erishildi.

Ekspertiza, taʼbir joiz boʻlsa, qurilishning 
“yuragi”. Bu shunchaki loyiha-smeta 
hujjatlaridan sarf-xarajatlarni tejash emas, balki 
aholiga qurilish obyektlarini barcha talablarga 
javob beradigan, sifatli qilib topshirishda 
muhim va birlamchi qadamdir. Bunda 
obyektning konstruktiv yechimidan tortib, 
energosamaradorlik, yongʻin xavfsizligi singari 
talablar bajarilishi, smeta koʻrsatkichlarini 
professional baholay bilish har bir ekspert 
zimmasiga katta masʼuliyat yuklashi darkor. 
Sohani raqamlashtirish orqali shaffoflikni 
taʼminlash va korrupsiyaviy holatlar ehtimolini 
nolga tenglashtirish bugun talab etilayotgan 
vazifa. Sifatli ekspertiza esa sifatli qurilishga 
asos boʻladi.

Bu eng toʻgʻri va oʻta zarur choralardir. 
Chunki bugun zamon turli evrilishlar qurshovida. 
Tabiat injiqliklari tashvishli tus olmoqda. 
Ekologik vaziyat taranglashgan. Shu jihatdan 
Oʻzbekistonda agrar tarmoqni isloh qilish, 
sohada davlat boshqaruvini takomillashtirish, 
bozor munosabatlarini keng joriy qilish, 
mahsulot yetishtiruvchi, qayta ishlovchi va 
sotuvchilar oʻrtasidagi munosabatlarning 
huquqiy asosini mustahkamlash, investitsiya 
jalb qilish, ishlab chiqaruvchilarni zamonaviy 
texnikalar bilan taʼminlash borasidagi ishlar 
koʻlami tobora kengayib borayotir. Xususan, 
sohani yanada rivojlantirish va innovatsion 
loyihalarga yoʻnaltirilgan ilmiy tadqiqot, taʼlim 
hamda maslahat xizmatlari ishlab chiqildi. 
Ishlab chiqarishni diversifikatsiya qilish, yer 
va suv munosabatlarini takomillashtirish, qulay 
agrobiznes muhiti hamda yuqori qoʻshilgan 
qiymat zanjiri yaratishda integratsiyalashuv 
kuchaydi. Bu bilan zamonaviy axborot 
texnologiyalarini joriy etish, statistik 
maʼlumotlarni toʻplash, tahlil qilish va 
tarqatishning ishonchli uslublariga yoʻl ochildi.

YALPI ICHKI MAHSULOT 
VA YANGI YOʻNALISHDA 

HAMKORLIK

Yurtimizni ijtimoiy-iqtisodiy rivojlantirishda 
qishloq xoʻjaligi muhim oʻrin tutadi. Aslida, 
geografik joylashuv va iqlim sharoiti nuqtayi 
nazaridan Oʻzbekistonda qishloq xoʻjaligi 
mahsulotlarini yetishtirish ancha qulay. Lekin 
sohani isloh qilish orqali bu imkoniyatni 
yanada oshirish, samarali foydalanish mumkin. 
Eʼtiborlisi, bu borada yaxshi natijaga erishilyapti 
ham. Jumladan, hozir mamlakatimiz yalpi ichki 
mahsulotining toʻrtdan bir qismi aynan qishloq 
xoʻjaligi hissasiga toʻgʻri keladi. Yurtimiz 
boʻyicha ish bilan band aholining qariyb 25 foizi 
qishloq xoʻjaligining turli tarmoqlarida mehnat 
qiladi.

Oziq-ovqat xavfsizligi mamlakat iqtisodiy 
barqarorligini taʼminlashda ham muhim 
ahamiyatga ega. Shu sababli bugun soha uchun 
qanday sharoit kerak boʻlsa, barchasi yaratilyapti. 
Xususan, qishloq xoʻjaligining kartoshkachilik, 
meva-sabzavotchilik, uzumchilik, paxtachilik, 
gʻallachilik, chorvachilik, parrandachilik, oziq-
ovqat sanoati, xizmat koʻrsatish, tadbirkorlik 
sohalarini rivojlantirishga alohida eʼtibor 
berilmoqda. Masalan, yaqinda vazirligimiz 
vakillari Xitoyning eng yirik va yetakchi 
hududlaridan biri — Shinjon-Uygʻur avtonom 
rayoni bilan amaliy hamkorlikni rivojlantirish 
masalalarini muhokama qildi. Natijada 
yurtimizda Xitoy tajribasi asosida qoramol 
va parrandachilik ekokomplekslari tashkil 
etiladi. Ularda shoʻr va suvsizlikka chidamli 
makkajoʻxori, sorgo, beda kabi ozuqaga boy 
ekin navlari ekiladi. Intensiv anor, qovun, pekan 
yongʻogʻi va baliqchilik plantatsiyalari barpo 
qilinadi. Meva-sabzavotni saqlash, qayta ishlash 
va qadoqlash texnoparki tashkil etilib, shoʻr va 
suvsizlikka chidamli ekin turlari, chorvachilik 
nasllarini yaratish boʻyicha Chin yurtining 
mazkur yoʻnalishdagi yetakchi oliygohlari bilan 
hamkorlik yoʻlga qoʻyiladi. Ularning filiali 
ochilib, qishloq va suv xoʻjaligi uchun kadrlar 
tayyorlash hamda yer oʻzlashtirish, choʻllanish, 
irrigatsiya va ekologiya yoʻnalishida ilmiy 
tadqiqotlar qilinadi.

BUGUN HAR SOHADA 

IZLANUVCHANLIK TALAB ETILADI

Agrar tarmoq

yangilash, Sayxunobod tajribasini joriy 
etish, tomorqa madaniyatini yuksaltirish 
kabi 20 ta yoʻnalish boʻyicha majburiyatlar 
yuklatilgan. Oʻrganishlar chogʻida aynan mana 
shu yoʻnalishlar borasida ishlar holati tahlil 
qilinmoqda. Dastlab oʻsha tumanga qarashli 
ekin maydonidagi holat — dala madaniyati, 
dala chetidan unumli foydalanish, yerni lazerli 
tekislash, agrotexnik tadbirlar sifati, xorijiy 
va mahalliy gʻoʻza navlari, ichki sugʻorish 
tarmoqlari holati koʻzdan kechirilmoqda.

YUQORI DAROMAD GAROVI

Paxtachilikda uzoq yillardan beri foydalanib 
kelinayotgan mahsuldorligi past navlarni yuqori 
hosildor navlarga almashtirish maqsadida bu 
yil ilk bor mamlakatimiz boʻyicha 100 ming 
gektar yerga Xitoy, Turkiya va Hindistondan 
gʻoʻzaning turli kasallik va zararkunandalarga 
chidamli navlari keltirib ekildi. Shuningdek, 
aksariyat hududda chigitni odatdagi 90 
sxemada yakkaqator qilib ekish oʻrniga 76 
sxemada qoʻshqator qilib ekish tajriba sifatida 
yoʻlga qoʻyildi. Oʻrganishlar natijasiga koʻra, 
ayni paytda Qoraqalpogʻiston Respublikasi, 
Toshkent, Buxoro, Qashqadaryo, Fargʻona, 
Namangan viloyatlarida xorij gʻoʻza navlari 
yaxshi rivojlanmoqda. Paxtachilik kengashi 
olimlari va vazirlik mutasaddilarining dastlabki 
hisob-kitobiga koʻra, bundan keyingi agrotexnik 
tadbirlar oʻz vaqtida amalga oshirilib, ob-havo 
koʻngildagidek boʻlsa, dalalarda hosildorlik 
karrasiga oshadi.

Qishloq xoʻjaligi yerining har qarichi hisobli. 
Shuning uchun ham yurtdoshlarimizda dala 
madaniyatini shakllantirish, dala chetidan unumli 
foydalanishga alohida eʼtibor qaratilmoqda. 
Paxta va gʻalla maydonlari chetidan unumli 
foydalanib, kundalik ehtiyoj uchun zarur qishloq 
xoʻjaligi mahsulotlari yetishtirilmoqda.

Qoraqalpogʻiston Respublikasi, Sirdaryo, 
Samarqand, Fargʻona, Namangan, Surxondaryo, 
Qashqadaryo viloyatlarining chekka 
tumanlaridagi mahallalarda ham Sayxunobod 
tajribasi asosida aholi xonadonlarida 
chorvachilik, parrandachilik, asalarichilik, 
bogʻdorchilik, issiqxonachilik faoliyati yoʻlga 
qoʻyilyapti. Bunda vazirligimiz huzuridagi 
Qishloq xoʻjaligida bilim va innovatsiyalar 
markazi “xonadonbay” usulida ish tashkil 
etib, ilmiy-tadqiqot institutlari olimlari va 
tadqiqotchilarni jalb etgani qoʻl kelyapti.

Samarali bogʻdorchilik tuzilmasini 
yaratish hamda tizimlashtirish natijasida 

aholi oʻrtasida ishsizlik koʻrsatkichi kamaydi. 
Bu, oʻz navbatida, mamlakatdan chiqishi 
mumkin boʻlgan inson resurslari manfiy 
progressiyasining oldini oldi.

Bundan tashqari, mahallalarda ishsiz yurgan 
yoshlar bandligini taʼminlash uchun joriy yilda 
ajratilgan 60 ming gektar yerda harakatchan 
yoshlarimiz qishloq xoʻjaligi ekinlari yetishtirib, 
nafaqat ichki bozorlarga, balki eksportga ham 
yoʻnaltirmoqda.

Aholi farovonligini oshirish, bandligini 
taʼminlashda qoʻshimcha qiymat zanjiri yaratish 
ham muhim ahamiyatga ega. Buning uchun 
esa sohaga investitsiyalarni jalb etish lozim. 
Shu bois, tuman qishloq xoʻjaligi boʻlimlariga 
“Aholi jon boshiga bir dollar”, “Bir xonadon 
— bir dollar” tamoyillari asosida investitsiya 
loyihalarini ishlab chiqish va shu asosida har 
oyda tumandagi aholi yoki xonadonlar sonidan 
kelib chiqib, investitsiya mablagʻlarini jalb 
etish boʻyicha tavsiyalar berilmoqda. Chunki 
mamlakatimizda har yili 26 million tonna 
qishloq xoʻjaligi mahsuloti yetishtirilsa-da, 
atigi 7 million tonnasi eksport qilinadi. Bu 
koʻrsatkich agrar sohada ulkan imkoniyatlarga 
ega boʻlgan davlat uchun juda kam. Shundan 
kelib chiqib, joriy yilda qishloq xoʻjaligida 3,5 
milliard dollarlik mahsulot eksport qilinishi 
koʻzda tutilgan boʻlsa, keyingi yil bu qiymat 10 
milliard dollarga yetkaziladi.

Bugun qishloq xoʻjaligida ishning koʻzini 
bilib harakat qilganning dasturxoni obod, koʻngli 
toʻq. Agrar sohadagi islohotlardan unumli 
foydalanilsa, mamlakatimiz eksport imkoniyati 
sezilarli oshadi. Oʻtgan yili Avstraliya, 
Yangi Zelandiya, Singapur, Kolumbiya, 
Indoneziya kabi 10 dan ortiq yangi bozorga 
chiqildi. Mahsulotlarimiz eksport qilinadigan 
mamlakatlar soni 100 taga yetmoqda.

Prezidentimiz raisligida iqtisodiy oʻsish 
surʼatlarini taʼminlash yuzasidan birinchi 
yarim yillikda amalga oshirilgan ishlar va 
kelgusi vazifalarga bagʻishlangan videoselektor 
yigʻilishida vazirligimiz zimmasiga Xitoy va 
Turkiya tajribasi asosida qishloq xoʻjaligida 
urugʻchilik tizimini toʻliq qayta koʻrib chiqib, 
ekinlar genbankini kengaytirish choralarini 
ishlab chiqish vazifasi qoʻyildi. Tumanlarda 
75 ming gektar samarasiz bogʻ borligi, har yili 
ming gektardan bogʻni tiklash zarurligi, bu 
borada yangi tizim joriy qilinib, hokimliklarga 
sanoatlashgan bogʻlarni yaratish uchun 
buyurtma berish shartlari belgilandi. Buning 
natijasida tadbirkorlarga 30 yilga yer ijaraga 
berilishi, shuningdek, sanoatlashgan bogʻlarni 
yaratish uchun imtiyozli kreditlar ajratilishi 
taʼkidlandi.

Shu bilan birga, 75 ming gektar samarasiz bogʻ 
hamda 100 ming gektar past hosilli paxta, gʻalla 
va boshqa ekin yerlari oʻrnida sanoatlashgan 
bogʻ hamda tokzorlar barpo qilish boʻyicha uch 
yillik dastur ishlab chiqiladi. Qishloq xoʻjaligi 
texnikasi ishlab chiqarishni moliyalashtirishga 1 
trillion 115 milliard soʻm yoʻnaltiriladi. Bunday 
saʼy-harakatlar yangi surʼatda rivojlanayotgan 
Oʻzbekiston agrar tarmogʻini yanada yuqori 
bosqichga olib chiqadi.

xarajatlarni kamaytirish emas, 
aholiga sifatli uy-joy topshirish degani

Mirabbos INOYATOV,
“Shaharsozlik hujjatlarini ekspertiza qilish respublika 
markazi” davlat muassasasi direktori 

ish yuklamasini inobatga olgan holda tasodifiy 
usulda tanlanadi.

“Shaffof qurilish” milliy axborot tizimida 
ishga tushirilgan expertiza.mc.uz platformasi 
boshqa manfaatdor idora va tashkilotlarning 
elektron platformalari bilan integratsiya 
qilindi. Ekspertiza toʻlovlari billing 
tizimiga oʻtkazilgan. Bunda markazimiz 
hamda buyurtmachi tashkilotlar oʻrtasida 
tuziladigan shartnomalar elektron tartibda 
rasmiylashtiriladi. 

2022-yil 1-sentabrdan eʼtiboran, yangi 
qurilishi rejalashtirilayotgan, xavflilik omili 
IV toifaga mansub obyektlarga Fanlar 
akademiyasidan zilzilabardoshlik boʻyicha 
ijobiy ilmiy xulosa taqdim etilgan taqdirdagina 
ekspertlar tomonidan shaharsozlik hujjatlarini 
koʻrib chiqish tartibi yoʻlga qoʻyildi. 

Barcha dasturlar doirasida 2024-yilning 
olti oyida “Shaffof qurilish” milliy axborot 
tizimidagi “Loyiha-smeta hujjatlarini 
ekspertizadan oʻtkazish”  elek tron platformasi 
orqali kelib tushgan 6,3 mingdan ziyod 
obyekt loyihasiga yigʻma ekspert xulosalari 
taqdim etildi. Ekspertiza jarayonida loyiha 
yechimlarini yaxshilash va normativ talablarga 
moslashtirish, loyihalardan asossiz koʻzda 
tutilgan xarajatlarni chiqarib tashlash hisobiga 
tejalgan mablagʻ 4 trillion 371,7 milliard 
soʻmni tashkil etdi.

Qurilishda EKSPERTIZA 

Mamlakatimiz qishloq xoʻjaligidagi 
islohotlar tahlil qilinsa, butun 
mazmun-mohiyati oziq-ovqat 
xavfsizligini taʼminlash, tejamkor 
texnologiyalarni qoʻllash, aholi 
daromadini oshirish, soha 
mehnatkashlarini ragʻbatlantirish, 
mavjud resurslardan tejab 
foydalanish kabi katta maqsadlarga 
qaratilganida namoyon boʻladi. 

Shuningdek, Oʻzbekiston Respublikasi 
Qishloq xoʻjaligini rivojlantirishning 
2020-2030-yillarga moʻljallangan strategiyasiga 
muvofiq, qishloq xoʻjaligini ilmiy asosda 
intensiv rivojlantirish orqali dehqon va fermerlar 
daromadini kamida 2 barobar oshirish, qishloq 
xoʻjaligining yillik oʻsishini kamida 5 foizga 
yetkazish ustuvor maqsad sifatida belgilab 
olingan. Jumladan, unga muvofiq, tumanlarni 
muayyan mahsulot turini yetishtirishga 
ixtisoslashtirish, qishloq xoʻjaligida davlat 
tomonidan qoʻllab-quvvatlash koʻlamini 
kengaytirish va sugʻurtalashning yangi 
mexanizmlarini amalga oshirish, foydalanishdan 
chiqqan 464 ming gektar maydonni klasterlarga 
ochiq tanlov asosida ajratish, 200 ming gektar 
paxta va gʻalla maydonini qisqartirish hamda 
aholiga ochiq tanlov asosida uzoq muddatli 
ijaraga berish kabi ishlar jadal bajarilmoqda.

Eksportbop mahsulotlar yetishtirish hamda 
meva-sabzavotchilikni rivojlantirish, intensiv 
bogʻlar maydonini 3 barobar va  issiqxonalarni 2 
barobar koʻpaytirib, eksport imkoniyatini yana 1 
milliard dollarga yetkazish koʻzlangan.

Umuman, barqaror iqtisodiy oʻsish orqali 
aholi farovonligini taʼminlash yoʻlida aynan 
qishloq xoʻjaligida eksport qiymati yiliga 10 
milliard dollarga yetkazilib, sohaga jami 15 
milliard dollarlik investitsiya jalb qilinadi. 
Qoʻshimcha 300 ming gektar yer zamonaviy 
suv tejovchi texnologiyalarni qoʻllash orqali 
oʻzlashtiriladi, 100 ta yangi agrologistika 
markazi ishga tushiriladi.

VERTIKAL TIZIM NIMASI BILAN 
AFZAL?

Bugun Oʻzbekiston qishloq xoʻjaligida 
tom maʼnoda yangi davr boshlandi. Aytaylik, 
Qishloq xoʻjaligi vazirligi va tashkilotlari 
hamda hududiy boshqarmalarida vertikal 
boshqaruv tizimi joriy etilgani, kadrlar 
tayyorlashda butunlay yangicha yondashuv 
asosida oʻquv dasturlari yaratilayotgani samara 
bermoqda. Oʻzgarishlar, shuningdek, sohada 
ilm-fan yutuqlari va innovatsiyalardan keng 
foydalanilayotgani, agrosanoat majmualari 
toʻliq raqamlashtirilayotgani, ekin maydonlarida 
xorijiy agrotexnik tadbirlar joriy etilayotgani, 
bu yil ilk marotaba mamlakatimizda gʻoʻzaning 
yuqori hosildor navlari keltirib ekilganida ham 
namoyon boʻlyapti.

Yaqin-yaqingacha vazirlik boshqarmalari va 
tizim tashkilotlari bilan tuman boʻlimlari, fermer 
hamda dehqonlar oʻrtasida muloqot muntazamlik 
kasb etmasdi. Bu esa islohotlar izchilligiga salbiy 
taʼsir koʻrsatardi. Mana, olti oydirki, joriy etilgan 
vertikal tizimli boshqaruv vazirlik rahbariyati 
va tegishli boshqarmalar boshliqlari hamda 
tizim tashkilotlari mutasaddilarining nafaqat 
viloyatlarga, balki chekka tumanlarga ham borib, 
faoliyatini oʻrganishda qoʻl kelmoqda. Muammo 
va kamchiliklarni aniqlashga yordam beryapti.

Hozir tuman qishloq xoʻjaligi boʻlimlariga 
investitsiya loyihalarini ishlab chiqish, yangi 
yerlarni oʻzlashtirish, yerni lazerli tekislash, 
mahallalardagi ishsiz yoshlarga yer ajratish, 
dala chetidan samarali foydalanish, bogʻlarni 

Dolzarb mavzu

Oliy taʼlim tashkilotlarining akademik erkinlik, oʻzini oʻzi boshqarish, tadqiqot va oʻqitish erkinligi 
huquqi konstitutsiyaviy kafolat darajasida mustahkamlangan. Bugun 40 ta oliy taʼlim tashkilotiga 

akademik va moliyaviy mustaqillik taqdim etilgan.

Prezidentimiz tashabbuslari mamlakat 
sogʻliqni saqlash tizimini sifat jihatidan yangi 
bosqichga koʻtarishni nazarda tutadi. Soha 
uchun kadrlar tayyorlash va qayta tayyorlash 
dasturlarini yangilash maqsadida tibbiyot taʼlimi 
tizimini modernizatsiya qilish boʻyicha qator 
koʻrsatmalar berilmoqda. Bu jarayonda oʻquv 
dasturlarini zamonaviy talablarga moslashtirish 
va xalqaro standartlarga uygʻunlashtirish asosiy 
oʻrin egallaydi.

Xalqaro hamkorlikni mustahkamlash uchun 
turli tashkilotlar va ilgʻor mamlakatlar bilan 
aloqalarni kengaytirishga alohida ahamiyat 
qaratilmoqda. Bu orqali davlatimiz tibbiyot 
sohasidagi ilgʻor tajribalarni  oʻzlashtirib, 

Mamlakatimiz mustaqillikka erishganidan 
buyon taʼlim, shu jumladan, oliy taʼlim davlat 
siyosatining asosiy masalalaridan boʻlib 
kelmoqda. Oʻtgan davrda “Taʼlim toʻgʻrisida”gi 
qonunning uchta tahriri qabul qilindi. Bu 
qonun hujjatlari doimiy ravishda yangilanib, 
takomillashib borayotganidan dalolat beradi.

Rivojlanishning hozirgi bosqichida oliy 
taʼlim tizimida muhim institutsional oʻzgarishlar 
yuz bermoqda. Maʼmuriy islohotlar doirasida 
hamda oliy taʼlim, ilmiy va innovatsion faoliyat 
integratsiyasini taʼminlash maqsadida masʼul 
vazirlik Oliy taʼlim, fan va innovatsiyalar 
vazirligiga aylantirildi. Vazirlik tizimida Oliy 
taʼlimni rivojlantirish tadqiqotlari markazi 
faoliyat yuritmoqda. U malaka talablari va 
taʼlim dasturlarini tahlil qilish, oliy taʼlimni 
rivojlantirish boʻyicha ilgʻor xorijiy tajribalarni 
oʻrganish bilan shugʻullanmoqda.

2019-yilda Oʻzbekiston Respublikasi oliy 
taʼlim tizimini 2030-yilgacha rivojlantirish 
konsepsiyasi qabul qilindi. Bu oliy taʼlim 
sohasida davlat-xususiy sheriklikni 
rivojlantirish, mamlakatdagi universitetlarning 
xalqaro miqyosda tan olingan tashkilotlar 
reytingidagi mavqeini oshirish uchun asos 
yaratdi. Ushbu hujjat oliy taʼlim tizimini 
takomillashtirishning strategik dasturiga aylandi 
va rivojlanishning asosiy koʻrsatkichlarini 
aniqlab berdi. Tizimli chora-tadbirlar natijasi 

Islohotlar amalda

Abdulaziz RASULEV, 
Oʻzbekiston Respublikasi 
Prezidenti huzuridagi Qonunchilik 
va huquqiy siyosat
instituti ilmiy kotibi

oʻlaroq, mamlakatimizdagi ikkita universitet 
— “Toshkent irrigatsiya va qishloq xoʻjaligini 
mexanizatsiyalash muhandislari instituti” milliy 
tadqiqot universiteti hamda Mirzo Ulugʻbek 
nomidagi Oʻzbekiston Milliy universiteti 
birinchi marotaba  dunyoning 1000 ta eng yaxshi 
universiteti reytingiga kiritildi.

Mamlakatimiz oliy taʼlim tizimida ilgʻor 
standartlarni joriy etishga alohida  eʼtibor 
qaratilmoqda. 2020-yildan barcha oliy taʼlim 
tashkilotlarini bosqichma-bosqich Yevropa 
universitetlari taʼlim tizimiga asoslangan 
kredit-modul tizimiga oʻtkazish boshlandi. Bu 
esa oʻquv dasturlarining moslashuvchanligini 
taʼminlab, talabalarga fanlarni tanlash 
imkoniyatini berdi. Oʻz navbatida, kredit-modul 
tizimining joriy etilishi Oʻzbekistondagi oliy 
taʼlim tashkiloti va boshqa davlatdagi hamkor 
universitet diplomlarini olish imkonini beruvchi 
ikki tomonlama diplom amaliyotining faol 
kengayishiga yordam beradi.

Tizimdagi eng muhim yutuqlardan biri oliy 
taʼlimga qamrovning kengayishidir. 2023-yilda 
qamrov koʻlami 42 foizni tashkil etdi. Bu 
2016-yildagi koʻrsatkichdan deyarli besh 
barobar koʻp. Bugun universitetlardagi talabalar 
soni 1,3 million atrofida. Oliy oʻquv yurtlari soni 
2016-yildagi 77 tadan 2023-yilga kelib, 213 taga 
yetdi (shulardan 97 tasi nodavlat yoki xorijiy 
oliy taʼlim tashkilotlari). Iqtidorli yoshlarni 

qoʻllab-quvvatlash maqsadida 2021-yildan 
boshlab davlat universitetlarida kunduzgi 
shakldagi bakalavriat taʼlim yoʻnalishlariga 
kirish imtihonlarida eng yuqori ball toʻplagan 
200 abituriyent uchun Oʻzbekiston Respublikasi 
Prezidenti granti joriy etildi.

2022/2023-oʻquv yilidan boshlab xorijiy 
universitetlar va filiallarida, shuningdek, 
respublikamizdagi nodavlat universitetlarda 
1000 ta grant oʻrni ajratildi. Bundan tashqari, 
ushbu oʻquv yilidan boshlab umumiy 
parametrlardan tashqari Oila va xotin-qizlar 
qoʻmitasining tavsiyanomasini olgan, oliy 
maʼlumotga ega boʻlmagan ayollar uchun 2000 
ta davlat granti ajratilmoqda.

Muhim yangiliklardan yana biri oliy 
taʼlim tashkilotlariga akademik va moliyaviy 
mustaqillik berilishidir. Oliy taʼlim 
tashkilotlarining akademik erkinlik, oʻzini 
oʻzi boshqarish, tadqiqot va oʻqitish erkinligi 
huquqi konstitutsiyaviy kafolat darajasida 
mustahkamlangan. Bugun 40 ta oliy taʼlim 
tashkilotiga akademik va moliyaviy mustaqillik 
taqdim etilgan. Shu bilan birga, Oliy taʼlim, fan 
va innovatsiyalar vazirligiga Respublika oliy 
taʼlim kengashi hamda Iqtisodiyot va moliya 
vazirligi bilan kelishilgan holda ushbu roʻyxatni 
kengaytirish huquqi berilgan.

Oliy taʼlim, fan va innovatsiyalar 
integratsiyasini taʼminlash ham zamonaviy 

islohotlarning asosiy vazifasidir. Mamlakatimiz 
oliy taʼlim tashkilotlarida “Universitet 
3.0” konsepsiyasi joriy etilmoqda. Bu oliy 
oʻquv yurtlarida taʼlim, fan, innovatsiya 
va tadqiqot natijalarini tijoriylashtirish 
oʻrtasidagi bogʻliqlikni taʼminlaydi. Natijada 
universitetlarning ilmiy salohiyati 40 foizni 
tashkil etdi, “Scopus” va “Web of Science” 
ilmiy maʼlumotlar bazasidagi maqolalar soni 
3,5 mingdan oshdi. 2023-yil yakunlariga koʻra, 
oliy taʼlim va ilmiy tashkilotlarning ilmiy 
tadqiqot natijalarini tijoriylashtirish qiymati 
270,6 milliard soʻmni tashkil etdi.  Ilmiy hajmli 
mahsulotlarga ixtisoslashgan 17 ta spin-off 
kompaniya ochildi.

Oliygohlar infratuzilmasi va moddiy-texnik 
bazasini yaxshilashga ham alohida  eʼtibor 
berilyapti. Oliy taʼlim tashkilotlari oʻquv 
binolari quvvati 2016-yildagi 

274 ming 72 tadan 2023-yilga kelib, salkam 
400 mingtaga yetdi. Talabalar turar joyida 

yashash istagini bildirganlarni yotoqxona bilan 
taʼminlash darajasi 2023-yilda 52 foiz boʻldi 
(2019-yilda — 28 foiz). Shuningdek, davlat-
xususiy sheriklik asosida yangi yotoqxonalar 
tashkil etish uchun sharoit yaratilmoqda.

Mazkur tizimni rivojlantirish doimiy 
takomillashtirish va yangilanishni talab 
qiladi. Shuning uchun bozor ehtiyojlari va 
oʻzgaruvchan sharoitlarga eʼtibor qaratish lozim. 
Fikrimizcha, oliy taʼlim tizimining hozirgi 
rivojlanish tendensiyasini hisobga olgan holda 
qator yoʻnalishlarga eʼtibor qaratish zarur.

Avvalo, hududlarda oliy taʼlim qamrovini 
kengaytirish kerak. Bugun barcha oliygohlarning 
deyarli yarmi, yaʼni 88 ta oliy taʼlim tashkiloti 
Toshkent shahrida joylashgan. Oʻz navbatida, 
oliy taʼlim tashkilotlarida taʼlim sharoiti, tizimi 
va sifati barcha hududlarda bir xil boʻlishi 
maqsadga muvofiq.

Ikkinchidan, oliy taʼlim tashkilotlarini 
yiriklashtirish va sohalarni maqbullashtirish 

tavsiya etiladi. Bozor ehtiyojlarini hisobga 
olgan holda yaqin sohalardagi oliy taʼlim 
tashkilotlari bazasida milliy yoki davlat 
universitetlarini yaratish masalalari muhokama 
qilinishi kerak. Bundan tashqari, kelajakdagi 
ish beruvchilar va mehnat bozori talablarini 
hisobga olgan holda bakalavriat yoʻnalishlari 
va magistratura mutaxassisliklarini 
maqbullashtirish lozim. Maʼlumot uchun, 
bugun Oʻzbekistonda bakalavriat yoʻnalishlari 
soni 195 ta, Qozogʻistonda — 173 ta, 
Finlyandiyada — 132 ta, Janubiy Koreyada — 
100 ga yaqin.

Uchinchidan, oliy taʼlim bosqichida ish 
beruvchilarning boʻlajak kadrlar bilan aloqasini 
mustahkamlash zarur. Bunday aloqa oʻquv 
dasturlarini ishlab chiqish, ish beruvchilarning 
talabalar bilimini baholashda faol ishtirok 
etishi hamda ilmiy tadqiqot ishlanmalarini 
moliyalashtirishdan kelib chiqib shakllantirilishi 
kerak.

Sifatli tibbiy xizmat bilan 
taʼminlash nafaqat aholi 
salomatligi, balki milliy 
taraqqiyotimiz uchun muhim 
ahamiyatga ega. Oʻzbekistonda 
sogʻliqni saqlash tizimidagi 
islohotlar va tibbiyot kadrlarini 
tayyorlash boʻyicha innovatsion 
yondashuvlar sohani xalqaro 
standartlarga moslashtirishga 
qaratilgan.

Murodjon BOTIROV,
tibbiyot fanlari boʻyicha 
falsafa doktori, dotsent

sogʻliqni saqlash tizimini jahon miqyosidagi 
tendensiyalarga moslashtirish imkoniyatiga 
ega boʻldi. Bunga turli mamlakatlar bilan 
hamkorlikda tashkil etilayotgan tibbiyot 
forumlari yaqqol misol boʻla oladi.

Texnologik innovatsiyalardan foydalanish 
maqsadida tibbiyot taʼlimida innovatsion 
texnologiyalar joriy qilinmoqda. Virtual reallik 
(VR), simulyatsiya markazlari va boshqa 
zamonaviy usullardan foydalanish orqali tibbiyot 
kadrlarini tayyorlash sifatini yaxshilashga 
eʼtibor qaratilmoqda.

Prezidentimizning 2017-yil 20-apreldagi 
“Oliy taʼlim tizimini yanada rivojlantirish chora-
tadbirlari toʻgʻrisida”gi, 2017-yil 5-maydagi 
“Oʻzbekiston Respublikasida tibbiy taʼlim 

tizimini yanada isloh  qilish chora-tadbirlari 
toʻgʻrisida”gi qarorlari asosida bir qancha 
tibbiyot oliy taʼlim muassasalari uchun yangi, 
zamonaviy laboratoriya uskunalari xarid qilindi.

Tayyorlanayotgan kadrlar raqobatbardosh 
boʻlishi, zamonaviy bilimlarni puxta egallashi, 
amaliyot va nazariya uygʻunligini taʼminlash 
uchun yangi oʻquv dasturlari ishlab chiqilib, 
amaliyotga joriy qilindi. Bu dasturlar zamonaviy 
tibbiyot talablari va xalqaro standartlarga 
asoslangan boʻlib, tibbiy kadrlar malakasini 
oshirishga qaratilgan. Oʻquv dasturlari 
jahondagi yetakchi oliy taʼlim muassasalari 
oʻquv dasturlari bilan integratsiya qilindi va 
kredit-modul tizimiga oʻtkazildi.

Davlatimiz rahbarining 2024-yil 
22-yanvardagi “Sogʻliqni saqlash sohasida 
islohotlarni chuqurlashtirish boʻyicha 
qoʻshimcha chora-tadbirlar toʻgʻrisida”gi 
qarori asosida sogʻliqni saqlash tizimini 
takomillashtirishning ustuvor yoʻnalishlarini 
amalga oshirish boʻyicha “yoʻl xaritasi” 
tasdiqlandi.

Oʻzbekiston sogʻliqni saqlash tizimi aholining 
oʻsib borayotgan ehtiyojlarini qanoatlantirish, 
tibbiy xizmatlar sifati va foydalanish qulayligini 
oshirish maqsadida jiddiy oʻzgarishlarni 
boshdan kechirayotir. Tibbiyot muassasalarini 
modernizatsiya qilish bilan bir qatorda yangi 
shifoxona va poliklinikalar qurish asosiy 
vazifa boʻldi. Bu tibbiy uskunalarni yangilash 
va tibbiy xizmat koʻrsatishning umumiy 
sharoitlarini yaxshilashni oʻz ichiga oladi. 
Tibbiy xizmatlarning barcha hududga, jumladan, 
qishloq va chekka joylarga ham yetib borishini 
taʼminlash boʻyicha ishlar qilindi. Anʼanaviy 

 sogʻliqni saqlash xizmatlari cheklanishi 
mumkin boʻlgan hududlarda tibbiy maslahat va 
diagnostika oʻtkazish imkonini beruvchi mobil 
klinikalar va telemeditsina xizmatlari tashkil 
etilayotgani fikrimiz tasdigʻidir.

Har qanday sohaning muvaffaqiyati xodimlar 
malakasiga bogʻliq. Yurtimizda  sogʻliqni 

saqlash sohasi mutaxassislarini tayyorlash va 
qayta tayyorlash boʻyicha yangi strategiyalar 
amalga oshirilmoqda. Taʼlim dasturlarini 
modernizatsiya qilish, tibbiyot OTMlarida oʻquv 
dasturlari tibbiyot fani va texnologiyasining 
eng soʻnggi yutuqlarini hisobga olgan holda 
yangilandi. Bu esa  bitiruvchilarning zamonaviy 

tibbiyot oldiga qoʻyilgan vazifalarni hal qilishga 
puxta tayyorgarlik koʻrishini taʼminlaydi. 
Asosiy eʼtibor amaliy tajribani nazariy bilimlar 
bilan birlashtirishga qaratildi.

Shifokorlik kasbi uzluksiz taʼlim olishni 
taqozo etadi. Bu esa tizimda masofaviy taʼlimni 
joriy etishga ehtiyoj paydo qiladi. Uzluksiz 
taʼlimga ehtiyojga javoban mamlakatimizda 
masofaviy taʼlim platformalari ishlab chiqilgan. 
Ushbu platformalar tibbiyot mutaxassislariga oʻz 
taʼlim va mashgʻulotlarini onlayn davom ettirish 
imkonini beradi, ularga oʻz tezligi va jadvallariga 
muvofiq oʻrganish uchun moslashuvchanlikni 
taʼminlaydi. 

Tibbiyot talabalari va mutaxassislariga 
amaliy mashgʻulotlarda qatnashish uchun 
koʻproq imkoniyat berildi. Tez rivojlanayotgan 
tibbiyot bilan hamqadam boʻlish uchun 
Oʻzbekistonda soha xodimlarining doimiy 
malakasini oshirish dasturlari joriy etildi. Ushbu 
dasturlar muntazam treninglar, seminarlar va 
xalqaro konferensiyalarda ishtirok etishni oʻz 
ichiga olib, sogʻliqni saqlash xodimlarining 
eng soʻnggi ishlanmalardan xabardor boʻlishini 
taʼminlaydi.

Anʼanaviy oʻqitish usullaridan tashqari 
tibbiyot xodimlarining malakasini oshirish 
uchun innovatsion yondashuvlar qoʻllanmoqda. 
Tibbiyot taʼlimida simulyatsiyaga asoslangan 
treninglar tobora ommalashib bormoqda. Ushbu 
markazlar talabalar va mutaxassislar haqiqiy 
bemorlarga xavf tugʻdirmasdan protseduralar, 
klinik qarorlar qabul qilishi mumkin boʻlgan 
xavfsiz muhitni taʼminlaydi.

Virtual rejim texnologiyalari tibbiy taʼlim 
dasturlariga integratsiya qilinmoqda. Ushbu 
texnologiyalar tinglovchilarga murakkab 
jarrohlik muolajalari yoki favqulodda 
vaziyatlarga javob beradigan ssenariylarni 
virtual muhitda qoʻllash imkonini beruvchi 
boy tajribani taklif etmoqda. Bu nafaqat texnik 
koʻnikmalarni yaxshilaydi, balki tanqidiy 
fikrlash va qaror qabul qilish qobiliyatini ham 
oshiradi.

Sogʻliqni saqlash tizimida yurtimizdagi 
islohotlar va kadrlar tayyorlashga yangicha 
yondashuvlar sohaning mustahkam va tezkor 
rivojlanishiga zamin yaratmoqda. Yangilanishlar 
kelajakda jahon miqyosida Oʻzbekistonning 
sogʻliqni saqlash sohasidagi nufuzini 
mustahkamlashga xizmat qiladi.

BU JARAYON OLIY TAʼLIM TIZIMIDA 
QANDAY NAMOYON BOʻLMOQDA?

MUHIM O‘ZGARISHLAR DAVRI

DAVLATIMIZ RAHBARINING 2024-YIL 
22-YANVARDAGI “SOGʻLIQNI SAQLASH SOHASIDA 
ISLOHOTLARNI CHUQURLASHTIRISH BOʻYICHA 
QOʻSHIMCHA CHORA-TADBIRLAR TOʻGʻRISIDA”GI 
QARORI ASOSIDA SOGʻLIQNI SAQLASH 
TIZIMINI TAKOMILLASHTIRISHNING USTUVOR 
YOʻNALISHLARINI AMALGA OSHIRISH BOʻYICHA 
“YOʻL XARITASI” TASDIQLANDI.

“

KADRLAR TAYYORLASHDA 

YANGICHA YONDASHUVLAR

Yuksalish odimlari
Oliy taʼlim har bir davlatning kelajagi uchun muhim 
yoʻnalishlardan. Oʻqitishning ushbu bosqichi yuqori malakali 
mutaxassislar tayyorlashga qaratilgan. Shu bois, bu soha davlatning 
har doim diqqat markazida.

Dildagi gaplar

Otam oʻqimoqchi boʻlganida otasi qaytargan. “Qoʻying, mustabid hukumatga xizmat 
qilmang!” Shu bir ogʻiz qaytariq sabab ilmga tashna otam bir umr meni oʻqitish, yaxshi 

joylarda ishlashimni koʻrish orzusida yashadi.

2024-yil 7-avgust, 157-son

— Daryo yoqalab, toʻqay oralab mol 
haydab yurib edim, miltiq ovozi eshitildi. 
Narigi qirgʻoqdan uchgan tustovuq mendan 
oʻttiz qadamcha nariga tushdi. Yugurib 
borib qaradim, qanotini tapillatib yerga urib, 
chalajon yotibdi. Tustovuqni koʻtarib, narigi 
sohildagi ovchiga koʻrsatdim. U olaver, senga 
deganday ishora qildi. Oʻpkam koʻkragimga 
sigʻmay uyga qarab yugurdim. Shu ketishda 
momomga “Mana tustovuq, qaynatma qilib 
bering, bobomni koʻrgani boraman”, dedim.

Shu payt bobomning ovozi titraydi. U 
momosining yoniga endigina yetib kelgan 
oʻn yashar boladay titroq ovozini bosish 
uchun tamshanadi. Beixtiyor uning yuziga 
koʻz tikaman. Qovoqlari ostida koʻz yosh 
yaltirab, bir tutam soqoli oralab gʻoyib 
boʻladi.

Otadan barvaqt yetim qolgan bu odam 
moʻysafid bobosiga suyanib qolgan edi. 
Taqdirning achchiq hukmi sabab qishloqning 
oqsoqoli, ilmli kishisi boʻlgani uchun 
katta bobomiz Termizdagi qamoqxonaga 
tashlanadi. Begona ovchining sovgʻasidan 
suyungan oʻn yashar Amirxon tustovuqni 
bobosiga olib borish uchun uyiga yugurgani 
boisi shu edi.

Roʻparamda oʻ t i rgan  bobomning 
boʻgʻziga hamon yigʻi tiqilgan, yillar oʻtsa 
ham oʻsha hasrat, qaygʻu chekinmagan. 
Sababi bobosining vafoti haqidagi xabarni 
eshitmagan. Bir umr kutdi, kelib qolar, deya 
yoʻlga koʻz tikib oʻtdi.

Mustaqillik, vatan haqida gap ketsa, 
beixtiyor bobomning jiqqa yoshga toʻlgan 
koʻzi, titroq ovozda aytgan gaplari yodimga 
tushadi. Keyin hozirgi kunlarimizni sarhisob 
etaman. Agar bobom hayot boʻlganida qay 
yoʻsin ish tutgan boʻlardi deya oʻylayman.

Aniq bilaman, mashinaning old 
oʻrindigʻiga oʻtirib, “Termizga hayda, borib 
bobomning qamalgani haqidagi hujjatlarni 
olaylik, sudga beramiz, oqlaydi”, derdi. 
Keyin yana koʻziga yosh toʻlar, ammo ovozi 
titramasdi. Har holda men shunday tasavvur 
etaman. Chunki u bir umr bobosi begunoh 
ekanini yurak-yuragidan his etib, buni baralla 
aytishdan choʻchib yashadi. Hurriyat sabab 
xalq dushmani degan tamgʻa odamlarning 
yuziga solinmaydigan boʻldi. Baribir oqlov 
degan umid yuragiga yuk boʻlib yashab oʻtdi. 
Garchand bunga hech kim toʻsqinlik qilmasa 
ham qatagʻon siyosatining qoʻrquvi hamon 
yashab kelayotgandi.

NABIRALAR HAYOTIDA OʻZ AKSINI TOPMOQDA
(Esse)

Yozning sokin oqshomi. Kunduzgi 
jaziramani shom shabadasi 
olislarga olib ketgan. Keng-
moʻl hovlidagi rayhon va gullar 
ifori vujudga rohat beradi. 
Tiniq osmondagi yulduzlar bir 
hovuch choʻgʻday yaltiraydi. 
Soʻrining temir toʻsigʻiga 
suyanib, yulduzlarga koʻz 
tikaman. Roʻparamda oʻtirgan 
Amirxon bobom (otamning 
amakivachchasi) bir maromdagi 
ohangda gapini davom ettiradi.

Hozir shular haqida yozyapman-u, 
koʻz oldimga otam keldi. U bor quvvatini, 
irodasini jamlab, oʻsha qoʻrquvni yengib 
oʻtishga sarf etgan ekan. Bu, ayniqsa, har yil 
kuz kelganida aniq koʻrinardi. 

Maktabning keng hovlisi. Binoning asosiy 
eshigiga roʻpara boʻlib oʻqituvchilar turibdi. 
Ularning ikki yonidan biz — oʻquvchilar 
saf tortganmiz. Oʻrtada maktab direktori. U 

ovoziga yasama ulugʻvorlik berib soʻzlaydi: 
“Birinchi sinfga ruxsat, ikkinchi sinfdan 
to toʻrtinchi sinfgacha darsga keladi, ikki 
soat darsda oʻtirib, keyin sekin dalaga. 
Oʻqituvchilar, oʻzlaring bosh boʻlib, 
sanoqdan kamaytirmay olib borasanlar”. 

Qator orasida pichir-pichir boshlanadi. 
Yuqori sinf oʻquvchilari qaysi brigadaning 
paxta dalasiga “surgun” qilinishi haqida 
bahslasha boshlaydi. “Jim!” Direktorning 
ovozidan hamma birdan sergak tortadi. 
Soʻng yuqori sinflarning paxtaga chiqish 
rejimi, kunlik reja haqida batafsil aytiladi. 
Gap soʻngida direktor “Uyi yaqinlar uyidan, 
boshqalar ham yaqinroq joydagi qarindosh, 
doʻstlaridan fartuk olib kelsin, hozirning 
oʻzida hamma dalaga!” deydi.

Maktab hovlisidan shundoq uyimiz 
koʻrinib turadi. Fartuk soʻragan sinfdoshlarim 
ortimdan ergashadi. Hovlida oʻrik soyasida 
yonboshga yostiqni bosib, radio eshitib yotgan 
otam boshini koʻtaradi. U paxta terimiga 
ketayotganimizni eshitib sergak tortadi: “Yana 
boshlandimi?! Fartuk kerak boʻlsa, berib 
yuboraver, sen hech qayerga bormaysan!”.

Bu gapni eshitib oʻtirgan onam gapga 
qoʻshiladi:

— Hammaning bolasi qatori borib 
kelaversin, nima qilasiz qaytarib? Ishyoqmas 
boʻlib qoladi.

— Mening bolalarim paxta oralamay 
katta boʻladi!

Shu tariqa paxtaga chiqmaydigan 
boʻlaman. Direktorning vajohatidan 
choʻchiganimni bilgan otam oʻqituvchilar 

bilan oʻzi gaplashishini aytadi. Ularga nima 
deydi, qanday gaplashadi, bilmayman. Hozir 
ham buni tasavvur qila olmayman. Axir oʻsha 
zamonlarda men paxta termasam, oʻrnimga 
kimdir terishi, rejani bajarishi kerak. Maktab 
direktori ham fermerday gap edi. U har kuni 
kechki payt qancha paxta topshirgani haqida 
hokimga hisob beradi. Undan bolalarning 
bilim darajasi emas, “oq oltin” deyiladigan 
qora zahmat soʻraladi. Shunday vaziyatda 
direktor uchun bitta bolaning dalaga 
chiqmasligi ham katta yoʻqotish. Ammo 
otam har yili buning uddasidan chiqardi.

Aslida, bu juda katta jasorat edi. Faqat 
hozir bu ishning nechogʻliq ahamiyatga 
egaligini oʻgʻlimga tushuntira olmayman. 
Chunki paxta nima, nega uni oʻquvchilar 
terishi kerak, degan gaplarni bilmaydi, 
bilmasin ham!

Shu tariqa paxta dalasiga sira 
oralamayman. Mabodo talatoʻpda boshqalar 
qatori dala boshiga borsam ham egat 
oralab, adoqdan chiqib, uyga qochaman. 
Onam “Ishlamasang, paxta termasang, 
darsingni qil”, deydi. Darslikni ochib, 
baloni ham tushunmayman. Biror soat dars 
oʻtilmagan axir. Soʻng qaysidir asarni olib 
muk tushaman. Shukur Xolmirzayev, Said 
Ahmad, Chingiz Aytmatovday yozuvchilar 
bilan shu taxlit “doʻstlashaman”. Bundan 

otam faxrlanadi. Tuman, viloyat gazetalarida 
chop etilgan maqolalarimni koʻrib koʻngli 
yorishadi. Doʻstlari bilan bir davrada 
oʻtirganda ularga hazil qiladi: “Hushyor 
boʻling, bu bola jurnalist, nimani eshitsa, 
shunday yozadi!”.

Bundan uyalaman. Otam nega hammaga 
men haqimda bunday gaplarni aytaverishini 
hali tushunmayman. Keyinchalik bilamanki, 
otalar shu tarzda farzandlari bilan faxrlanadi. 
Buni Toshkent viloyatiga koʻchib kelib 
yashay boshlaganimizda aniq his etaman.

Oʻshanda 2015-yillar edi. Hovli sotib 
olib, koʻchib kelganmiz. Ammo “propiska” 
muammosi sabab rasman bu uyda ijarada 
yashaymiz. Uyni qishloqdosh oshnamning 
nomiga rasmiylashtirganmiz. Qoʻshnimiz 
Ergash bobo ishning koʻzini biladigan odam. 
U Surxondaryodan qorakoʻl teri topib kelgan. 
Uning yoniga yana nimalardir qoʻshgan, 
kazo-kazolar oldiga kirib, sovgʻani bergan, 
ishni pishitgan. Shu tariqa oʻgʻli Qulmirza 
Toshkentning doimiy roʻyxatga olingan 
fuqarosi! Bu oʻsha vaqtlarda xuddi oʻrta 
asrlardagi oliy irq vakili deganday gap edi.

Ana shunday kunlarda pensiyani 
Surxondaryodagi pochtachi Xayrulla aka 
beradi. Otam muddat yaqinlashgani hamon 
bot-bot unga qoʻngʻiroq qiladi. Pensiya 
pulini qarindoshlarga berishini aytadi. 

Xayrulla aka istar-istamas ota-onamning 
pensiyasini amakilarimga olib boradi. Soʻng 
ular Toshkentga kelayotganlardan berib 
yuboradi.

Bir safar otam Surxondaryoga borib, 
onamga ham, oʻziga ham plastik karta olib 
keldi. Pensiyani oʻz ixtiyori bilan kartada 

olmoqchi ekanini bilganlar otamni sal qolsa 
devonaga chiqaray degan. Bank xodimlari 
takror-takror soʻrarmish: “Bobo, rostdan ham 
pensiyani plastik kartada olmoqchimisiz? 
Keyin iziga qaytarib boʻlmaydi, yaxshilab 
oʻylab koʻring!”. 

Otam qatʼiy javob aytadi. Orqada navbat 
kutib turganlar pichir-pichirni boshlaydi. 
“Bobo pensiyasini ishlatmaslik uchun 
ataylab kartaga oʻtkazyapti, shekilli”. “Shu-
shu, boʻlmasa, qoʻliga naqd kelib turgan 
pulni kim ham kartaga tashlatadi?! Kecha 
Shoʻrchida soʻradim, kartadan pulni naqd 
qilib berish uchun 15 foiz ushlab qolar 
ekan!” “Oʻn beshga chiqibdimi? Shunda 

bir milliondan 150 ming olib qoladimi?! 
Odamlardan insof ham koʻtarildi!”

Otam hujjatlarni imzolagach, boyagi 
kishilarga yuzlanadi: “Oʻgʻlim Toshkentda 
ishlaydi, koʻchib ketganmiz. Toshkentda 
terminal bemalol, kartadan savdo 
qilaveramiz”, deydi. Bankdagilar uning 
ortidan havas va hasad aralash qarab qoladi. 
Ammo ular katta bozorda plastik kartada 
bemalol savdo qilinadigan doʻkon atigi 
ikkita ekanini bilmaydi. Boz ustiga, narxlar 
boshqalaridan ikki hissa qimmatligini ham. 
Xomchoʻtimga koʻra, narxdagi farq oʻsha 
15 foizdan sira kam emasdi. Buni barchamiz 
bilar, ammo narx qimmatligi haqida sira 
ogʻiz ochmasdik. Tavba, hech kim gapirishni 
taqiqlamagan, lekin gapirilmaydigan 
holatlar boʻlar ekan-da! Shunday vaziyatga 
tushganida odam oʻzini naqadar ojiz, notavon 
his etishini bilsangiz edi...

Yaqinda otamni chin dunyoga kuzatdim. 
Qoʻrgʻon qulagach, kichik tepalarga 
shamolning shiddati aniq bilinar ekan. Ana 
shu shamolni toʻsish navbati menga yetdi. 
Shu haqda oʻylab, otamning matonatiga qoyil 
qolganim rost. Otam tom maʼnoda doim 
meni yelkasida olib yurgan ekan. Aks holda, 
Toshkentga kelib yelka qisib yashashga 
majbur boʻlmasdi. Oʻylab koʻring, bolasini 
paxtaga oralatmagan ota uning iqboli uchun 

oʻgʻli bilan tengdosh uchastka nozirining 
oldida bosh egib turishi... dahshatning 
oʻzginasi edi men uchun.

Oʻsha kuni yakshanba edi. Parkent 
tumanidagi bozorga bordim. Choʻntagimda 
tayinli pulim boʻlmasa ham bozordagi 
qoramol va qoʻylarning narxini soʻradim. 

Surxonning jaydari odamlarini eslatadigan 
olib-sotarlarning qoʻl siltashini tomosha 
qilib uyga qaytdim. Kelsam, ota-onam ham, 
bolalarim ham mungʻayib oʻtiribdi. Vaziyat 
bunday: men yoʻq mahal uchastka noziri 
keladi. Avvaliga otamga oddiy tekshiruv, deya 
pasportlarni oladi. Soʻng otamning yalinishi, 
tushuntirishiga qaramay, pasportlarni oʻzi 
bilan olib ketadi. Ketar chogʻi “Oʻgʻlingiz 
kelsa, mahalla idorasiga borsin, oʻsha yerda 
boʻlamiz!” deydi.

Boʻsagʻadan qaytib, mahalla idorasiga 
yoʻl oldim. Maktabning bir chetidagi 
chogʻroq xona odam bilan toʻlgan. It egasini, 
mushuk bekasini tanimaydi. Shu gʻala-
gʻovurda uchastka nozirining menga koʻzi 
tushdi: “Siz kimsiz?” deb soʻradi.

Oʻzimni tanishtirib, xoli gaplashib 
olishga chaqirdim. Uzun yoʻlakning bir 
chekkasiga borib toʻxtadim. Avvaliga 
gazetada ishlashim, bekorchi yo jinoyatchi 
emasligimni tushuntirmoqchi boʻldim. 
Qani endi gap kor qilsa! Nuqul “Aka, meni 
ham tekshiradi, sizni deb ishdan haydalish 
niyatim yoʻq, dodaga ham aytdim. Hujjatsiz 
yashayapsiz, ertaga uydan chiqib ketishingiz 
kerak”, deydi.

Oʻshanda negadir vaqtinchalik roʻyxatga 
qoʻyishga ham ruxsat yoʻq edi. Alam va 
achchiq bilan nimalar dedim, bilmayman. 
Nozir uzoq vaqt koʻzimga tikilib turdi-da: 
“Boʻpti, sizga yordam beraman, faqat, iltimos, 
darvozadan hech kim chiqmasin. Hatto 
qoʻshnilaringiz ham yashayotganingizni 
bilmasin, tekshiruv kelib qolsa, siz ham, men 
ham yaxshigina jarima toʻlaymiz”, dedi.

Oʻsha vaqtda nozir koʻzimga farishtaday 
koʻrindi. Borimni olib, uning choʻntagiga 
urdim. U “tushungan odam” ekanimdan 
xotirjam tortib, pasportlarimizni uzatdi. 
Keyin vaqtinchalik roʻyxatga olishga 
ruxsat boʻlmaguncha darvoza ochishga 
ham choʻchib yashadim. Vaqt oʻtishi bilan 
bu gaplarni ham unutganday boʻldik. 
Oʻsha kunlarni eslamaslikka urinar, oilaviy 
gurunglar oʻsha tomon qarab ketganida 
ham ne kunlar oʻtmadi, deya jim boʻlardik. 
Toki otam haydovchilik guvohnomasini 
almashtirmaguncha.

Ikki yilcha avval otam haydovchilik 
guvohnomasini almashtirish uchun 
Surxon dar yo ga bormoqchi boʻldi. 
Men uni Toshkentda ham almashtirish 
mumkinligini aytdim. Shu gaplar orasida 
hujjat bahona, maqsad safar ekanini sezib 
qoldim. Soʻng “Shahardan almashtiring, 
navbat kam boʻladi”, deya otamni shaharga 
olib keldim.

Otam davlat xizmatlari binosidan chiqib 
kelgach, “Manavi sening ishingmi?” deya 
yangi haydovchilik guvohnomasini menga 
uzatdi. Hech narsani tushunmay otamga 
termildim. “Yashash manziliga qara”. Shu 
gapdan keyin hujjat yozuvlarini oʻqib dong 
qotdim. Toshkent viloyatidagi uyni oʻz 
nomimga rasmiylashtirgach, otam ham 
shu yerga doimiy roʻyxatga oʻtib ketgan 
ekan! Bundan esa na bizning, na oʻzining 
xabari boʻlgan. Oʻshanda koʻnglimdan 
oʻtgan oʻylarni soʻz bilan aytib, tushuntirib 
boʻlmaydi. Otam ikkimiz bir muddat bir-
birimizga termilib turdik-da, beixtiyor kulib 
yubordik. Bu kulgi alam, iztirob qorishiq 
quvonch edi, nazarimda.

Oʻtgan kunlarni bir-bir eslarkanman, 
hamma avlodning oʻz tarixi boʻlar ekan-
da, degan oʻy oʻtdi koʻnglimdan. Bobom 
qatagʻon boʻlgan bobosini kutib, bir umr 
yoʻl qarab boqiy dunyoga ketdi. U oʻlim 
oldidan suv ham, ajib bir neʼmat ham 
emas, lolaqizgʻaldoq soʻradi. Saratonda 
lolaqizgʻaldoq qayerda deysiz. Kimdir 
toparmonlik qildi. Anorning yangi ochilgan 
gulini olib keldi, bobom uning lolaqizgʻaldoq 
ekaniga ishondi. Hamma hayron, nega aynan 
lolaqizgʻaldoq?!

Oʻshanda beixtiyor bobomning oy 
yorugʻida koʻz yosh bilan aytib bergan 
tustovuq voqeasini esladim. Keyin koʻz 
oldimga lolaqizgʻaldoq keldi. Qirda qip-
qizil gilamday yastangan qizgʻaldoqzor 
oralab arava ketib borardi. Uning ikki 
chetida miltiq koʻtargan ikki askar, aravada 
qoʻliga kishan urilgan katta bobomiz. 
Yoshgina Amirxon esa “bobo”lagancha 
ortidan yugurib boryapti.

Otam oʻqimoqchi boʻlganida otasi 
qaytargan. “Qoʻying, mustabid hukumatga 
xizmat qilmang!” Shu bir ogʻiz qaytariq 
sabab ilmga tashna otam bir umr meni 
oʻqitish, yaxshi joylarda ishlashimni koʻrish 
orzusida yashadi. Oʻzi istaganday odam 
boʻlishim uchun gʻururimni sindirmaslikka 
urindi. Hatto qancha ogʻir boʻlmasin, paxta 
dalasiga yaqin yoʻlatmadi.

Hozir farzandlarimga shular haqida — 
bobolari orzusi nabiralar hayotida oʻz aksini 
topishi kerakligini aytishim zarur. Bunda 
hech qanday muammo yoʻq. Oʻylab qarasam, 
mening chekimga eng oson, ammo juda 
muhim vazifa tushibdi. Zero, bolalarimga 
toʻgʻri tarbiya berib, ilmga qiziqtira olsam, 
bas. Bugungi global dunyoda maʼrifatli 
shaxsni tarbiyalashning ahamiyati haqida esa 
kelajak tarixchilari — bolalar yozadi...

Boboravshan GʻOZIDDINOV,
“Yangi Oʻzbekiston” muxbiri

